Dag 1 van 50               50 Dae van Gebed


Wat is Herlewing? Geestelike herstel of restorasie?
Lees Psalm 85. Lees weer verse 7: “Wil U nie weer die lewe vir ons nuut maak sodat u volk hulle vreugde in U kan vind nie? 8Laat ons u troue liefde belewe, skenk ons u reddende hulp, Here. 2 Kron 7: 14en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel.” 

Herlewing kan op verskillende maniere beskryf word, maar in wese is dit die Opgestane Christus wat in krag en in heerlikheid tussen Sy kinders lewe en die lewe vir hulle weer kom nuut maak deur sy Heilige Gees. Anders gestel, herlewing is wanneer die Gees, God se kinders, oor wie God sy Naam uitgeroep het, deur ‘n proses van inkeer, omkeer en terugkeer lei en hulle ervaar dat God luister, vergewe en herstel.

Stof tot nadenke:

Bennie Mostert (van Jerigo Mure): “Die vraag wat baie mense vra, is: wat is herlewing? Ek wil enkele woorde daaroor sê... Wat is herlewing? Herlewing is nie 'n klomp mense in die kerk nie. Herlewing is ook nie 'n aantal mense wat tot bekering kom nie. Herlewing is wanneer God in mense kom woon. Duncan Campbell, uit die Hibridiese herlewing het gesê: "Revival is people saturated with God." Dit is mense wat met God deurdrenk is. Hulle eet en opstaan en slaap, alles is God. As ek vir u vra: beleef jy persoonlike herlewing, dan wil ek eintlik vir u die vraag andersom vra: is jou lewe deurdrenk met God? Is jou sit en staan en loop om God te behaag, om Hom te gehoorsaam? Is dit jou grootste vreugde om die Here Jesus lief te hê en Hom te dien? Is dit waaroor jou ganse lewe gaan? Dit is wat dit beteken. Dit is iets van herlewing.

Herlewing is nuwe geestelike lewe. Dit is die lewe van die Here Jesus wat nuut gemaak word in menselewens. Herlewing is nie een of ander vorm van 'n manifestasie om vooroor of agteroor te val nie. Dit is nie om in tale te praat of nie in tale te praat nie. Dit is nie een of ander eksterne ding nie. Dit is nie groot doop of klein doop nie. Dit is nie  charismaties of anti-charismaties nie. Herlewing lê nie daarin of jy jou hande opsteek en of jy nie jou hande opsteek nie. Herlewing lê nie daarin of jy Engelse liedjies en of jy Afrikaanse liedjies in die kerk sing nie. Dit het niks met herlewing te doen nie. Herlewing gaan daaroor of Jesus die middelpunt, die sentrum van jou lewe is. Dit is as jy Jesus uit die middelpunt van jou lewe wegvat, dat jy sal sê: maar nou sterf ek. Aan die ander kant kan jy sê: "Wel, ek het nou vir twee weke lank nie my Bybel gelees en gebid nie, maar ek het dit eintlik nie agtergekom nie." Dan is daar 'n fout. Dit is mense wat leef, maar geen vreugde in die Here het nie.”

Gebed: Here Jesus in hierdie 50 dae is ons diepste nood dat U weer die lewe in ons sal kom nuutmaak. Ons sonde het ons van U vervreem. Maak ons nuut o God, dat ons weer ons vreugde in U sal belewe. Ons pleit vandag ook vir elke ander persoon in die Emirate wat ver van U af lewe. Here ons vra vir herlewing onder U kinders hier waar ons woon en ook in SA.

Onophoudelike gebed deur die dag: Here wil U nie weer vir ons die lewe nuut maak sodat ons ons vreugde in U kan vind nie!
Herlewing is allereers vir kinders wat afgedwaal het.

Lees 2 Kron 7: 12-22  Lees weer vers 14:  ...en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel. 

Herlewing is allereers gerig op God se kinders wat van die Here af weggedwaal het. Hulle weet wie die Here Jesus is. Hulle bely alreeds Jesus as Verlosser en Saligmaker maar in hulle lewe is die vrugte van ‘n lewende verhouding met die Here nie sigbaar nie.

Stof tot nadenke:

Andrew Murray skryf oor herlewing as volg: “Dit beteken dat mense wat vroeër lewend was, maar teruggeval het na ’n koue, dooie toestand, weer lewend gemaak word. Hulle is reeds Christene en hét die lewe, maar hulle het nodig om weer teruggebring te word na hulle eerste liefde en die geestelike groei wat veronderstel is om uit ’n mens se bekering voort te spruit. As die kerk, dit wil sê al die lidmate en ampsdraers, nie ten volle aan Christus en aan sy diens gewy is nie, nie leef in die vreugde van die Here nie en nie anders as die wêreld is nie, is daar ’n ernstige behoefte aan gebed. Dan moet ons bid dat God se kinders kan herleef en dat die lewe van God in hulle herstel kan word.”

Duncan Campbell, van die herlewing in die Hebridiese eilande net wes van Skotland, het gesê: "Herlewing is nie kerke gevul met mense nie, maar mense gevul met God." Herlewing impliseer 'n vernuwing en 'n terugkeer na die Bybelse patroon vir die mense van God. Die kerk het tydens Pinkster 'n wonderlike uitstorting van Gods Gees belewe en die herlewing het ver en wyd versprei. Regdeur die geskiedenis het God tye van verfrissing vir Sy kinders gestuur. In tye van herlewing is Christus die middelpunt as die verheerlikte Heer voor wie almal moet neerbuig. Nie ek nie maar Christus!

Gebed: Here Jesus ons bid vanoggend vir restorasie en herstel in ons en ander se lewens. Ons weet Here dat ons maar te dikwels onverskillig staan oor wie ons in U is. Ons is U kinders. U het U Naam tydens ons doop oor ons uitgeroep. U het ons deel van U familie gemaak. Here ons lewe nie met ‘n liefde teenoor U wat ons Vader is nie. Ons lewe nie in liefde teenoor ander nie. Ons is gevul met selfliefde. Here herstel ons asseblief.

Onophoudelike gebed deur die dag: Here herstel en restoreer U kinders hier en in ons land SA
Herlewing wanneer die Gees van God oorneem.

Lees Jes 64: 1-4. Lees weer verse 1-2:  “As U maar die hemel wou oopskeur en wou afkom

sodat die berge voor U skud! 2Kom af soos ’n vuur wat fynhoutjies laat brand, soos ’n vuur wat water laat kook. Laat u Naam só aan u vyande bekend word, laat die nasies só voor U bewe.”
Ons teksgedeelte is ‘n versugting dat God Hom sal openbaar aan mense, veral die wat Hom teenstaan en sy vyand geword het. Wanneer die Here sy Heilige Vuur (Gees) stuur dan verander die Gees mense. Hy oortuig mense van sonde, geregtigheid en oordeel. Die Gees transformeer lewens en bring mense tot aanbidding. 

Stof tot nadenke:

Oswald J Smith skryf die volgende oor die lewe van Charles Finney: “In die jaar 1821 het 'n jong advokaat in die dorpie Adams, na 'n afge​sondere plek in die bos gegaan om te bid. Daar het die Here hom ont​moet en hom op 'n wonderbaarlike wyse gered. Ure daarna is hy op 'n dramatiese wyse met die Heilige Gees vervul en sy heIe lewe het veran​der. Die jongman was Charles G. Finney. 

Die inwoners van die dorpie het gehoor wat met Finney gebeur het en omdat almal nuuskierig was om meer uit te vind het hulIe die aand in groot getalle in die kerkie byeengekom. Finney was persoonlik teen​woordig. Daardie aand het die Heilige Gees magtig ingegryp en herle​wing het uitgebreek. Dit het na die omliggende gebiede uitgebrei en eindelik was die meeste van die Oostelike State in die greep van die herlewing. Orals waar Finney gepreek het, het die Heilige Gees van God oorgeneem. Soms het God voor hom uitbeweeg en wanneer Finney op die plek aangekom het, was die mense reeds in trane en op hulle knieë om hulle skuld voor God te bely. 

Somtyds was die sonde-oortuiging so verskriklik dat die mense in angs en ontsetting uitgeroep en gekerm het. Dan moes Finney eers sy predi​king staak totdat die desperate gehuil bedaar het. Predikante en kerk​lidmate het tot bekering gekom. Duisende mense wat 'n sondige lewe gelei het, is gered. Vir jare het die magtige werk van God voortgegaan. Dit was iets wat mense nog nooit tevore aanskou of beleef het nie.”
Gebed: Here Jesus dit is ons diepe versugting dat U deur U Heilge Gees ons lewens sal verander. Kom Heilige Gees en begin met U oortuigingswerk in ons harte en lewens. Heilige Gees ons pleit dat U mense op hulle knieë sal bring, veral die wat in vyandsakp met U leef. Bring mense tot die belydenis: Jesus is die Here tot eer van God die Vader. Hoor ons as ons so pleit. Ons smeek dit vir elke mens in die Emirate en ons bid vir Suid- Afrika. Here bring herlewing deur U Gees. Maak U kinders instrumente om deur U gebruik te word.
Onophoudelike gebed deur die dag: Here Jesus kom af soos vuur en laat U Naam so bekend word.
Herlewing gebeur herhaaldelik.
Lees Hand 2 1-14 . Lees weer verse 14 -17:“ Toe staan Petrus saam met die elf ander apostels op en onder leiding van die Heilige Gees spreek hy die mense toe: “Jode en julle almal wat in Jerusalem woon, ek moet vir julle verduidelik wat gebeur het. Luister na wat ek gaan sê: 15Hierdie mense is nie dronk soos julle dink nie, want dit is nog maar nege-uur in die môre. 16Nee, hier gebeur wat God deur die profeet Joël gesê het: 17Só sal dit in die laaste dae wees, sê God: Ek sal my Gees uitstort op alle mense:””
Herlewing is nie maar net ‘n eenmalige gebeurtenis iewers in die verlede nie. Dit is ‘n kenmerk van God se werking in die lewe van volke en mense. Ons moet dus nie skepties staan wanneer die geskiedenis ons verseker dat God vandag nog herlewing stuur nie. Hierdie afgelope dae se voorbeelde wil jou verseker van een saak. God wil herlewing gee. Hy het dit in Sy Woord aan ons belowe in Joël hoofstuk 2:28-32. Die belofte het in Handelinge 2 gerealiseer en weer in Handelinge 4 en deurgaans deur die geskiedenis. Jesus doen dit deur die Heilige Gees.

Stof tot nadenke:
Dis die jaar 1904. Die hele Wallis is in oproer. Die volk het ver van God afgedwaal en 'n geweldige geestelike verval het ingetree. Kerk​dienste word swak bygewoon en sondige praktyke en sedelike en morele verval is aan die orde van die dag. 

En toe, skielik, soos 'n magtige tornado, beweeg die Gees van God deur die hele land. Meteens is die kerke gepak. Sovele mense stroom na die dienste dat baie weggewys moet word. Dienste duur van tien soggens tot twaalfuur in die nag! Elke dag word drie aparte dienste gehou. Evan Roberts is die instrument deur wie hierdie wonderwerke plaasvind, maar in werklikheid vind daar min prediking plaas. Sang, getuienisse en ge​bed is die vernaamste eienskappe van die dienste. Daar is geen sang​bundels beskikbaar nie. Die mense onthou die liedere en gesange uit vroeër jare. Geen kore tree op nie, want almal sing. Geen kollektes word opgeneem nie en daar word nie geadverteer nie! 

Nog nooit tevore het Wallis so iets beleef nie! Godloënaars kom krag​dadig tot bekering. Dronkaards, diewe en dobbelaars word gered en der​duisende kom tot sonde-oortuiging en belydenis. Die verskriklikste sondes word bely; ou skulde word vereffen. Die teaters kry geen aftrek nie en moet sluit. Die pakesels in die steenkoolmyne weier om te werk omdat hulle nie aan goeie behandeling gewoond is nie! Binne 'n tydperk van vyf weke sluit 20,000 mense by die kerk aan! 

Gebed: Here Jesus, meer as ooit begeer ons die aanraking van U Heilige Gees in ons lewens. Meer as ooit pleit ons om nuutheid, skoonheid en reinheid. Kom Skepper Gees, reinig U kinders, heilig ons en skep in ons ‘n opregte hart. Maak ons oop, en breek ons om voor U liefde te swig. Liefde wat ons harte sag maak en vermurwe, wat ons skaam maak vir ons eie ontrouheid, ja liefde wat ons tot diepe aanbidding van U sal bring.

Here ons vra dat U ons omgewing al aanraak. Stuur mense uit ons omgewing waar ons bly dat ons vir hulle kan bid, kan versorg en die evangelie deel. Here ons bid dat U die geweld sal laat afneem in ons land van herkoms. Asseblief Here laat U Gees mense wat geweld beoefen tot inkeer en  bekering bring.

Onophoudelike gebed deur die dag: Heilige Gees maak ons nuut, rein en vol liefde.
Herlewing omdat die nood daaraan so groot is.

Lees Rigters 2: 6-10 Lees weer vers 10 “: Al die mense van sy (Josua se) leeftyd het gesterf, en die volgende geslag se mense het nie die Here geken nie. Hulle het ook nie geweet van sy groot dade wat Hy gedoen het om vir Israel te help nie.”
Dit neem nie lank vir ‘n volk of ‘n gelowige om van die Here afvallig te raak nie. In Josua se tyd het die Here magtige dade gedoen. Die volk het die Here geken en Sy dade belewe. Maar toe Josua en die mense van sy geslag gesterf het, het die vogende geslag mense die Here nie geken nie en ook nie geweet van Sy groot dade nie. Hoe is dit moontlik? Die antwoord is hartseer en eenvoudig. Geestelike agteruitgang. God sê in Maleagi hoofstuk 2: 15Die Here het man en vrou een gemaak, een in liggaam en gees.

En waarom een? Omdat Hy wil hê dat daar ’n nageslag moet wees wat Hom eer. Wanneer daar louheid intree, kompromieë aangegaan word en wanneer ek versuim om die kinders wat God gegee het by die Here uit te bring, gebeur wat in vers 10 van Rigters 2 hierbo geskrywe staan. Is dit nie miskien waar van ons vandag is nie? Die nood van ons dag is ‘n nood aan herlewing omdat by ouers daar ‘n louheid ingetree het en dissipline ontbreek in die voorbeeld wat ons vir ons kinders stel. Die nood is ‘n geslag ouers wat ver van die Here af woon en kinders wat nie meer die Here ken nie. 

Stof tot nadenke:

Oswald J. Smith stel die volgende oor die nood van ons dag: “Ag, hoe min Christene lewe vandag 'n Christusgelykvormige lewe in hulle daaglikse wandel. Ons word net soos die wereld - ja, wereldgelyk​vormig. Daarom kry ons ook geen teenkanting meer nie. Daar is van​dag min of geen vervolging in Westerse lande nie. Kyk hoe het die vroeë Christene onder vervolging gely! Vandag is dit egter te maklik om 'n Christen te wees…Ja, die hedendaagse mens het God vergeet! Sonde is aan die orde van die dag. Die preekstoel en die prediker kan nie meer tot die mens deurdring nie. En ek glo dat niks anders as 'n magtige werking van God se Gees iets aan hierdie tragiese toestand kan doen nie” 

Stephan Joubert in sy boekie oor herlewing stel dit so:” Maar helaas het Christenskap in ons dag so afgewater geraak dat baie kerkmense nie meer 'n idee het waaroor dit eintlik gaan nie. Dit het mode ge​word om Sondagoggend kerk toe te gaan, jou maandelikse bydrae vir die kerk te gee en nog so 'n paar vroom godsdienstige bewegings te maak, maar niks meer as dit nie. Christenskap is sodoende eintlik maar 'n rusbankaffêre wat jy op jou eie voorwaardes beoefen. ]y gaan kerk toe wanneer jy die behoefte daaraan het en jy praat nie veel oor die Here met ander nie. Christenskap moet gemaklik wees, dit moet nie te veel van jou tyd, energie of geld vra of met jou vrye tyd inmeng nie.”

Gebed: Here Jesus hoe ver het ons volk nie van U weggedwaal nie. Ons weet hoe ons liefde vir U afgekoel het. Ons het U nie meer so lief soos ons moet nie. Vregewe ons Here. Bekeer U ons sodat ons ons tot U kan bekeer. Here help ons om met ons huwelike en gesinne tot liefde vir U te herleef. Ons wil U ken. Laat ons U magtige dade beleef van herlewing, genesing en redding 
Onophoudelike gebed deur die dag: Bekeer U ons sodat ons ons tot U kan bekeer 

Herlewing geskied omdat God dit wil, genadig, barmhartig en vol liefde is.
Lees 2 Kronieke 306-9 . Lees weer vers 9 : “Die Here julle God is genadig en barmhartig. Hy sal nie afsydig staan as julle na Hom toe terugkom nie.” Lees ook  Joël 2:13 “Kom terug na die Here julle God toe: Hy is genadig en barmhartig; Hy is lankmoedig en vol liefde. Hy is bereid om straf te herroep.”
God is liefde. 'n Mens kan natuurlik van God baie ander dinge ook sê. En in die Bybel lees ons ook baie ander dinge oor Hom. 'n Mens lees in die Bybel ook van die toorn van God, en van die oordeel van God en dat God sonde straf. Maar dit is nie sake wat op dieselfde vlak as sy liefde Iê nie. Dat God liefde is, en dat God toornig is oor ons sonde, Iê nie op dieselfde vlak nie. Dat God genadig is en dat God oordeel is nie die twee bene van God wat altwee ewe sterk is nie. God se liefde behoort tot sy wese. Sy toorn, sy oordeel, sy straf behoort nie tot sy wese nie. Dis historiese dinge. Dis dinge wat langs die pad gebeur. Dis eintlik óns skuld. Dis 'n reaksie in die geskiedenis op ons sonde. Maar hoe God oorspronklik is, hoe Hy spontaan is, hoe Hy van ewigheid af is, is liefde, barmhartigheid, vergifnis. Dit is God. God kán oordeel. Hy kán straf. Maar God ίs liefde. God gee om. God vergewe. Dis sy wese. Herlewing geskied binne die konteks van hierdie liefde en nie verwyt, toorn of straf nie.

Stof tot nadenke:

In Hosea 2 belowe God aan ons: 18...Ek gaan jou aan My bind deur my weldade en my goeie sorg, deur my liefde en my ontferming. 19Ek gaan jou aan My bind deur my onverbreekbare trou sodat jy aan My, die Here, toegewy sal wees. 

In Hosea 11 verklaar God aan ons: 8Maar hoe kan Ek jou prysgee, Efraim? Hoe kan Ek jou laat vaar, Israel? Hoe kan Ek jou vernietig soos Adma, met jou maak soos met Sebojim? Ek kan dit nie oor my hart kry nie. My liefde brand te sterk. 9Ek sal my gloeiende toorn bedwing, Ek sal nie so ver gaan en Efraim uitwis nie, want Ek is God, nie ’n mens nie. Ek is die Heilige wat by jou is, Ek sal nie met woede ingryp nie.
Gebed: Here Jesus, U liefde is so groot. U genade so omvangryk. Dankie Here dat ek my lewe in U teenwoordigheid mag lewe. Dankie vir U liefde, goedheid, genade, barmhartigheid en trou. Dankie dat U nie met my handel volgens wat ek verdien nie maar my in genade aanskou. Here Jesus ek eer U. Ek bring aan U lof, dank en aanbidding. Ek weet Here dat wanneer U wegloop kinders na U terugkeer, word hulle nie slawe nie. U herstel ons weer tot volle kindskap. Here ons wil hierdie 50 dae by die punt kom waar daar baie vrug in ons lewens sal kom en waar ons lewe U liefde ten volle sal weerkaats. Laat dit asseblief gebeur.
Vader ons bid vanoggend weer spesifiek vir ons land van herkoms. Ons vra dat U SA se leiers sal lei met insig en wysheid. Ons bid vir die bekering van leiers in die staat, skole, polisie en hospitale. Ons bid dat U ouers met wysheid en insig sal lei. Ons vra dat U herlewing onder ouers en kinders sal stuur. Breek hulle met U liefde Here.

Onophoudelike gebed deur die dag: Here maak my ‘n instrument van U liefde
Herlewing is gerig op die herstel van ons liefde vir God.
Lees Openbaring 2: 1-7  Lees weer vers 4 : “Maar Ek het dít teen julle: julle het My nie meer so lief soos in die begin nie. ( Ou Vertaling: Maar Ek het teen jou dat jy jou eerste liefde verlaat het) 5Dink daaraan hoe ver julle al agteruitgegaan het. Bekeer julle en doen weer wat julle in die begin gedoen het.” Luk 24: 32Hulle sê toe vir mekaar: “Het ons hart nie warm geword toe Hy op die pad met ons gepraat en vir ons die Skrif uitgelê het nie?”
 Die fokus van herlewing is die herstel van ons stukkende verhouding met God. Ontrouheid aan God verbreek die verhouding. Ongehoorsaamheid besoedel die verhouding. Herlewing is daarop gerig om God weer God te laat wees. God wil weer die beheersentrum beklee. Hy is ‘n jaloerse God wat onverdeelde trou en lojaliteit van ons verwag. Herlewing gaan oor ‘n verhouding met God wat herstel of vernuwe, verbreed of verdiep.

Aan die wortel van hierdie verhoudingsbreuk lê die afkoeling van ons liefde vir die Here. Dit gebeur nie oornag nie. Afkoeling of verkoeling is ‘n geleidelike proses. Algaande begin jou fokus verskuif en dink jy alhoemeer oor sonde op ‘n vlak van die wêreld. Jou gewete raak afgestomp. Jy dien nie meer met dieselfde ywer nie. Jy kan ook nie meer verstaan hoekom ‘n heilige lewe so belangrik is nie. Jy ervaar nie dat jy juis sonde doen nie of in sonde leef nie. Waar jy eers baie skuld ervaar het, is daar nou neutraliteit en selfs ergernis as iemand jou op dinge sou wys wat verkeerd is. 

Stof tot nadenke
Christmas Evans skryf oor afkoeling as volg: "Ek was moeg vir my eie koue hart - 'n hart wat koud was teenoor Christus en sy offer aan die kruis, koud teenoor die werk van die Gees en yskoud op die preekstoel, in gebed en in Bybelstudie. Ek kon onthou dat ek vyftien jaar tevore aan die brand vir die Here was, my hart brandend in my, asof ek saam met die Here Jesus onderweg na Emmaus was. 

En toe, op 'n dag wat ek nooit sal vergeet nie, het ek 'n begeerte gevoel om die heuwel Cader Idris uit te klim. Ek het ook 'n geweldige gebedslas ervaar. My hart het hard gevoel en ek het beleef dat my gees wêrelds​gesind was. Toe ek in die Naam van die Here Jesus begin bid, het iets gebeur. Die kettings wat my gebind het, het stadigaan begin losgaan; die hardheid van hart het weggesmelt en dit het gevoel asof die berge van sneeu en ys in my oplos. Skielik het nuwe moed in my opgevlam. Die belofte van die Heilige Gees het 'n moontlikheid geword. Ek het gevoel hoedat my gedagtes meteens van 'n verskriklike binding bevry word. Die trane het begin vloei en ek het uitgeroep van vreugde en dankbaarheid vir God se ge​nadige ingryping in my lewe. Hy het die vreugde van verlossing weer in my herstel en ek het begin pleit dat hy die kerke en die gelowiges in die omgewing sal besoek. Vir elke predikant het ek by name gebid. 

Hierdie worsteling van vreugde, trane en gebed het byna drie ure aangehou. Dit het weer en weer soos 'n golf oor my gespoel, 'n golf wat deur 'n magtige wind aangedryf word. Eindelik het ek, uitgeput vanweë die stryd, maar net in die arms van die Here teruggesak. Ek het myself, met alles wat ek het en is, my Iiggaam, siel, gawes, inspanning - ja alles - aan Hom oorgegee vir die res van my aardse lewe." 
Gebed: Here die versugting van my hart is ‘n nuwe aanraking van U liefde. Here ek wil U met oorgawe liefhê. Hart siel en liggaam. Vader laat dit met elke ander gelowige, wie se liefde verkoel het, gebeur.
Onophoudelike gebed deur die dag: Here laat my herleef tot liefde vir U
Herlewing begin by jouself…wanneer jy stilraak, oopmaak en God toelaat…

Lees Luk 10 : 38 Op hulle reis het Jesus in ’n dorp gekom waar ’n vrou, Martha, Hom as gas ontvang het. 39Sy het ’n suster gehad, Maria, wat aan die voete van die Here gaan sit en na sy woorde geluister het. 40Maar Marhta was baie bedrywig om alles klaar te maak. Sy kom toe daar staan en sê: “Here, hinder dit U nie dat my suster my alleen laat bedien nie? Sê sy moet my kom help!” 41Maar die Here antwoord haar: “Martha, Marhta, jy is besorg en bekommerd oor baie dinge, 42maar net een ding is nodig. Maria het die beste deel gekies, en dit sal nie van haar weggeneem word nie.”
Jesus is in gesprek met Martha oor haar gejaagde en en altyd-aan-die-besig-bly lewe. Martha is nie ‘n baie opgeruimde en gelukkige vrou nie. Ons tel by haar ‘n frustrasie en ‘n onvergenoegdheid op. En dan plaas Jesus Sy vinger op die probleem. Luk 10:41 Maar Jesus antwoord en sê vir haar: Martha, Martha, jy is besorg en verontrus oor baie dinge; 42  maar één ding is nodig; Wat is daardie een ding? ‘n Lewe wat stilraak en oopmaak voor die voete van Jesus. ‘n Lewe wat Hom toelaat....Herlewing begin by myself.

Stof tot nadenke:

Charles Finney getuig, en skryf: “Ek haas my na die agterste kamer om met God alleen te wees. Daar was geen lig aan nie en daar was ook nie vuur in die kaggel nie, maar tog het dit gelyk asof alles verlig was. Toe ek ingaan en die deur agter my toemaak het dit vir my gevoel asof ek en God mekaar van aangesig tot aangesig ontmoet. Hy het niks gesê nie, maar sy kyk na my het my gebroke aan sy voete laat neerval. Die feit dat Hy voor my gestaan het was 'n absolute realiteit. Ek het by sy voete neergeval en my hart uitgestort. Ek het hardop begin huil en stotterend my sonde bely. Dit het gevoel asof ek sy voete met my trane was. Toe ek opstaan en op 'n stoel wou gaan sit om naby die vuur te wees, het ek die Heilige Gees beleef. Ek het nog nooit iets hiervan by iemand gehoor nie. Dit het gevoel asof die Heilige Gees dwarsdeur my siel en liggaam gaan. Golwe van vloeiende liefde het deur my gegaan. Ek kan dit nie op 'n ander manier beskryf nie. Dit was soos God se eie asem. Geen woorde kan die liefde beskryf wat in my hart uitgestort is nie. Ek het gehuil! Golwe van liefde het deur my bly spoel en ek het later uitgeroep: Ek sal sterf Here as die golwe aanhou oor my breek. Ek het later gesê: Here, ek kan dit nie meer hanteer nie! Tog het ek geen vrees gehad nie. Dit is God se teenwoordigheid.”
Begeer jy dit ook? Het jy ook 'n versugting om in God se teenwoordigheid te wees en in God se teenwoordigheid te leef? Moet nie dat dit net vandag 'n maklike ja wees nie! Maar as jy vandag ja sê, dan sê jy “ja” want in God se teenwoordigheid verander my lewe!  Raak vir ‘n paar oomblikke stil en dink na oor wat jy so-pas gelees het.

Gebed: Here Jesus U ken my hart. Ek kan nie vir U lieg nie. Ek wil verander maar ek sukkel. Ek wil by U voete kom sit maar dit gaan moeilk. Help my om ‘n Maria te word. Here raak my aan soos U vir Charles Finney aangeraak het. Here raak ook elke ander gelowige in die UAE so aan wat lou geraak het. Bring ook die mede-Afrikaanssprekendes terug na U voete. Ons bid dat U dit ook in SA sal doen.
Onophoudelike gebed deur die dag: Here maak my ‘n Maria en salf my met U magtige teenwoordigheid en liefde.
Herlewing is die skeur van jou hart en nie jou klere nie

Lees Joël 2: 12-17 . Lees weer vers 12 :“Maar nou sê die Here: Kom met julle hele hart terug na My toe, vas, huil en treur! 13Skeur julle harte, nie julle klere nie.”
Herlewing is nie ‘n saak wat iewers in die toekoms gaan gebeur nie. Dis ‘n daad van gehoorsaamheid. Dis ‘n besluit wat ons maak om voor die voete van die Here te gaan sit. Herlewing is allereers nie ‘n ding wat jy halfhartig kan doen nie. Dit is iets wat jy met erns en met oorgawe doen. Jy keer terug met jou hele hart. En ‘n hele-hart-terugkeer is is niks anders as ‘n onverdeelde hart nie. Jy kom om God met oorgawe te soek, met volledige toewyding, sodat jy anders kan begin lewe. Tweedens behels terugkeer ook dat ek my hart sal skeur en nie my klere nie. Herlewing gaan oor die binnekant. Dis ‘n saak tussen my en die Here. Dis nie uiterlike handelinge. Dis ‘n diepe besef dat my lewe aan die binnekant moet reg kom. Daar moet skoon water begin borrel.

Stof tot nadenke:

Petrus Octavianus:”Herlewing begin nie met vreugde en met ‘n wonderlike tyd vir almal nie. Dit begin met gebroke en verslae harte.“
Arthur Skevington Wood in sy boek Baptise with Fire skryf: ”As God se kinders vandag gretig is vir herlewing, sal hulle hulself onder sy magtige hand verneder sodat Hy hulle op die regte tyd kan verhoog.”

Duncan Campbell skryf: “Herlewing is nie ‘n tyd van godsdienstige vermaaklikheid met skares wat byeenkom vir ‘n aand van gesellige geestelike musiek en sang nie. Herlewing is wanneer God onder die mense rondgaan, en almal weet dat God die 

gemeenskap in sy greep het. In ‘n God-gegewe herlewing spandeer niemand geld op advertensies nie. Tydens herlewing word elke diens ‘n ondersoekkamer; die paaie en heuwels word heilig plekke wanneer die winde van God waai.”

Gebed: Here Jesus die behoefte om voor U met geskeurde harte te kom staan kom nie vanself nie. Ons ken onsself net só swak. Daar is net soveel dinge oor onsself waarvoor ons blind is. Here deel met dit vandag en wys vir my waar die goed is wat moet reg. Ek wag op U Here. O Gees, openbaar aan my die dinge wat moet reg.
Here Jesus ek bring ons gemeente voor U en bid vir volledige oorgawe en toewyding aan U. 
Vader Suid Afrika is net so vasgevang in sonde, geweld en verlorenheid. Net een sinnelose daad van geweld en dood is al te veel. Ons bid dat U ons pragtige land sal verander. Laat mense hulle harte skeur O God! Ons pleit dit by U. Heilige Gees bring die oortuiging en verbintenis tot ‘n hele-hart-terugkeer na U. 
Onophoudelike gebed deur die dag: Here Jesus heilig my deur U Gees
Herlewing begin waar die Gees jou uit die Woord konfronteer

Lees 2 Samuel 12: 1 Daarna het die Here vir Natan na Dawid toe gestuur. Natan het by hom gekom en gesê: “Daar was twee mans in dieselfde plek. Die een was ryk en die ander arm. 2Die ryke het groot troppe kleinvee en beeste gehad. 3Behalwe een ou ooilammetjie het die arm man niks besit nie. Hy het haar aan die lewe gehou, en sy het saam met sy kinders grootgeword. Sy het van sy krummeltjies geëet, uit sy beker gedrink en op sy skoot geslaap. Ja, sy was vir hom soos ’n eie dogter. 4Daar het ’n besoeker by die ryk man gekom en hy kon dit nie oor sy hart kry om van sy eie kleinvee of beeste te vat en vir die reisiger te slag nie. Toe vat hy die ooilam van die arm man en slag haar vir sy gas.”  5–6Dawid het hom bloedig vererg oor die man en vir Natan gesê: “So seker as die Here leef, ’n man wat dit oor sy hart kon kry om so iets te doen, moet doodgemaak word, en hy moet viervoudig vir die ooilam vergoed.” 7“Jy is die man!” sê Natan toe vir Dawid.
Wie tyd vat om voor Jesus se voete te gaan sit, oop te maak en die Heilige Gees toe te laat om deur die Woord (soos Natan met Dawid) met jou te praat, sal met sonde moet deel. As jy jou hart skeur en ernstig is dat God jou moet verander, sal jy ook moet hoor “Jy is die man”. Jy kan nie voor die Here kom sit, vra dat hy jou sonde moet openbaar en jy hoor nie hard en duidelik dat God weet van jou sonde nie. Eintlik weet jy al lankal wat dit is en jy weet dat God weet. Daarom moet jy daarmee handel en dit uit die wegkry. In die volgende paar sessies gaan ons in diepte deel met dinge wat moontlik in jou lewe verkeerd mag wees. Vra dat God deur sy Gees vir jou kom sê: ”Jy is die man” Dis baie nodig dat jy dit moet hoor. Sonde moet na die lig kom om daarmee te kan afreken.

Stof tot nadenke:

Ken Terhoven in sy boek Breath of Heaven beskryf die erns van herlewing as volg: “Die persoon wat bid vir herlewing, maar nie bereid is om met sy eie oneerlikheid, wêreldsgesindheid en ongehoorsaamheid teenoor God, te deel nie, moet bang wees oor die vooruitsig van herlewing, want daar ondersoek God die diep en verborge skuilplekke van die menslike hart, en deel met skyn en huigelary.”
Gebed: Here Jesus ons neem nie die oortreding van U gebooie ernstig genoeg op nie. Ons aanvaar te maklik dat ons maar almal mense is wat sukkel en aan sonde toegee. Ons beskou dit as normaal. Daar is nie oorwinning oor sonde nie. Verander my Here en laat my besef wat dit is as U vir Dawid sê: ”Jy is die man!” Here laat my nie ligtelik oor sonde in my lewe beweeg nie. Laat my die erns van my oortredinge teen U verstaan. En laat dit my bring tot groter gehoorsaamheid aan U. 

Vader ons bid en pleit vir ander Afrikaanssprekendes wat nog nie ingeskakel is nie. Laat ons met hulle kontak maak om vir hulle te bid en na U toe terug te bring.

Vader ons bring vanoggend die weeskinders, HIV/VIGS slagoffers, weduwees en elke vrou in SA wat mishandel, verkrag en seergemaak is, voor U genadetroon. Here ons bid vir hulle beskerming, genesing en versorging. Ons bid ook dat U die geweld en misdaad sal verwyder uit ons land. Here stuur die herlewing wat so nodig is.

Onophoudelike gebed deur die dag: Here Jesus laat U Gees my oortuig van sonde
Herlewing wanneer die Gees jou oortuig van sonde.
Lees Joh 16: 5-15  Lees weer verse: 8...Ek .., sal die Voorspraak, die Heilige Gees, ..na julle toe stuur. 8En wanneer Hy kom, sal Hy bewys dat die wêreld skuldig is aan sonde, en dat die reg aan my kant is, en dat die oordeel al gekom het.
Die Heilige Gees doen ‘n paar dinge wanneer dit by herlewing kom. Die een ding is om mense te oortuig van sonde. God se Gees kom lê beslag op jou lewe. Hy bring jou onder die diepe besef dat jy die gebooie van God oortree het. Hy bring jou ook onder die indruk van hoe erg en geweldig dit is om God se wette te oortree.

Stof tot nadenke:

Aangehaal uit R.E. Davies in I will pour out my Spirit: ”Herlewing is ‘n belewenis van Lewe in die Kerk, hoofsaaklik onder die lidmate van die kerk, tydens ‘n buitengewone werk van die Heilige Gees, om hulle te laat herleef. Hulle word verneder onder sy hand, van sonde oortuig en is geskok oor hul eie lewens. Dan sien en ervaar hulle God se verlossing in al sy krag en heerlikheid, en as ‘n resultaat van dié bewusmaking en lewe, begin hulle bid. Die predikers ervaar nuwe krag in prediking en die uiteinde is 

dat groot getalle ongelowiges hulle bekeer en die Kerk groei. 

Laat die Gees jou vanoggend oortuig. Wees eerlik met jouself en met God. 

· Het ons almal vergewe? Is daar enige kwaadwilligheid, haat en naywer in ons harte. Is daar persone teenoor wie ons griewe koester? Het ons geweier om met ander versoen te word? 

· Word ons nog kwaad? Is daar woede in ons harte? Verloor ons nog ons humeur vir die geringste rede? Kom daar dik​wels uitbarstings voor? 

· En jaloesie? As iemand anders bo ons verkies word, is daar naywer? Is ons jaloers op hulle wat beter as ons kan bid, of enige ander taak verrig? 

· Word ons ongeduldig en geïrriteerd? Word ons sommer vir die geringste rede vies en nukkerig? Of is ons rustig en kalm onder alle omstandighede? 

· Neem ons maklik aanstoot? As iemand ons nie raaksien nie, of ons sommer ignoreer, maak dit seer? Indien ander lof ontvang en ons oor die hoof gesien word, hoe voel ons dan? En wat van hoogmoed? Is ons vol van onsself en ons eie prestasies? 

· Was ons miskien oneerlik? Is ons werk, ons besigheid, alles bo verdenking? Of buit ons ander uit? 

· En wat van skinder? Praat ons graag oor ander mense? Skinder ons en meng in ander mense sake in? 

· Kritiseer ons maklik? Is ons kritiek Iiefdeloos, hard en ongenaakbaar? Soek ons altyd fout by ander mense?

Gebed: Here Jesus, my sonde kla my aan. Ek staan skuldig voor U genadetroon. Saam met die tollenaar roep ek vanoggend: “Wees my sondaar genadig.” Here Jesus ek wil elke deel van my lewe skoonkry voor U. Help my asseblief. O Gees van God openbaar aan my elke ander sonde wat U uit my lewe wil hê.

Onophoudelike gebed deur die dag: Skep vir my ‘n rein hart O God en in die binneste van my ‘n vaste gees

Herlewing wanneer die Gees jou bring tot berou oor sonde
Lees Psalm 51. Lees weer: 19Die offer wat U wil hê, o God,is verootmoediging:U sal ’n hart vol ootmoed en berou nie gering ag nie, o God. 2 Kron 7: 14en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel. 

Volgens 2 Kronieke 7 vers 14 is berou of verootmoediging een van die vier vereistes vir herlewing. God soek berou/verootmoediging. Maar wat is berou? Berou is die skokkende besef dat ek God wat my so liefhet radikaal gefaal het. Dit is die pyn dat ek God teleurgestel het. Berou is nie dieselfde as spyt nie. Dikwels het 'n mens spyt ... nie omdat hy of sy jammer is oor wat hulle gedoen het nie, maar omdat hulle jammer is vir hul​leself. Dan vra 'n mens maklik verskoning. 'n Mens doen dit uit vrees vir straf, of vir die moontlike gevolge van jou dade en optrede. Of 'n mens doen dit om iets te bereik, bv om alles gou-gou en maklik weer reg te stel en weer jou aansien te herwin. Berou is anders. Berou treur oor die daad self wat die liefdesgemeenskap met God versteur het. Juis daarom beteken be​rou dat 'n mens onvoorwaardelik die skuld op homself neem en volle ver​antwoordelikheid aanvaar. In berou is 'n mens nie langer met homself of sy naaste besig nie, maar met God. Daarom verdwyn die Ius om te veront​skuldig of te vergelyk of te rasionaliseer of weer voor te skryf. Hiermee saam kom dus die insig in die diepte en die verreikende omvattendheid van ons skuld. Terselfdertyd kom die verrassing van die genadige vergifnis en vernuwing eers hiermee goed in sig. Waar die berou ontbreek, ontbreek die diepe ken​nis van die vrye genade. Berou is dus nie ‘n terloopse saak is nie. Dit vra dat jy tyd sal spandeer in God se teenwoordigheid en die Gees toelaat om jou van sonde te oortuig. 

Stof tot nadenke:

Laat die Gees jou vanoggend oortuig. Wees eerlik met jouself en met God. 

· Is ons wereldgesind? Is ons lief vir die plesiere en verleidinge van die wereld? Het ons gesteel? Selfs daardie klein dingetjies wat ons ongemerk neem, wat nie aan ons behoort nie? Besteel ons die Here? Het ons tyd wat aan God gewy moes wees vir ons eie doeleindes gebruik? En wat van geld? Beroof ons God wat ons offergawes betref? 

· Het ons bitterheid in ons harte? Daardie wrok wat ons hele lewe vergiftig? 

· Is ons lewens oppervlakkig en Iigsinnig? Tree ons onvanpas op? Tree ons so op dat die wêreld sal dink ons hoort by hulle? 

· Het ons iemand verontreg en geweier om vergifnis te vra? Of is ons soos ou Saggeus? Het ons reggemaak waar ons verbrou het? 

· Is ons gedurig bekommerd en onrustig? Laat ons na om God vir ons tydelike en ewige behoeftes te vertrou. Is ons gedurig besig om die probleem agter die bult te gaan haal?

· Is ons skuldig aan immoraliteit? Laat ons toe dat ons gedagtes met allerhande onreinhede besig bly? 

Gebed: Here Jesus ek is werklik hartseer dat ek U bedroef deur my sonde. O God ek besef net hoe ek U deur my verkeerde optrede, ingesteldheid en dinge wat ek sê teleurstel. Vergewe my o God...vergewe my...

Onophoudelike gebed deur die dag: Wees my genadig, o God, in u troue liefde, wis my oortredings uit in u groot barmhartigheid!
Herlewing vereis die belydenis van ‘n gebroke hart en ‘n verslae gees

Lees weer Psalm 51. Lees verse 4 “Was my skoon van my skuld, reinig my van my sonde! 5Ja, my oortredings ken ek en van my sonde bly ek altyd bewus. 6Teen U alleen het ek gesondig, ek het gedoen wat verkeerd is in u oë. U uitspraak is dus reg en U oordeel regverdig.
Skuldbelydenis is nooit 'n suksesresep, of 'n onfeilbare tegniek wat maar net reg aangewend moet word om te verseker dat die Here help nie. Skuldbelydenis is 'n ernstige saak, 'n dodelik ernstige saak. Dis 'n saak van 'n gebroke hart en 'n verslae gees. Dis die gebed van 'n mens of 'n gemeen​skap wat gebroke is voor God, nie vanwee hulle nood nie, maar vanweë hulle skuld. In egte skuldbelydenis word spesifieke oortredinge by die naam genoem, word eerlike en kritiese selfondersoek gedoen, word geen poging aangewend om weg te steek of goed te praat of te verontskuldig nie. In egte skuldbelydenis gaan die erkenning van spesifieke oortredinge oor in heel konkrete en spesifieke voomemens van omkering, vernuwing en toewyding. 

Skuldbelydenis loop uit op ‘n heilige lewe. 
Maar uiteindelik gee egte skuldbelydenis God gelyk in sy oordele. Dit sê: U is regverdig. Ons is skuldig. Egte skuld​belydenis, die droefheid van 'n gebroke hart en 'n verslae gees, skryf nie alreeds weer aan God voor wat Hy moet doen en hoe Hy sake moet bered​der (noudat ons ons deel gedoen het nie). Egte skuldbelydenis neem die vryheid van God om te handel na sy regverdige oordele volledig ernstig, in die onwrikbare vertroue dat ons, ja, dat sondaars, goddeloses en Gods vyande, óns, veilig is in sy hande, in die hande van Hom wat selfs sy eie Seun nie gespaar het nie, die Seun wat nou vir ons intree ... 
Belydenis is 'n dodelik ernstige saak. Om waarlik te bid is om die lewende God ernstig op te neem en dit beteken om self te sterf ten einde te kan opstaan in 'n nuwe lewe. Om belydenis alte ligtelik te neem, alte familiêr, om die ver​bondseën te soek sonder om die Verbondsvennoot en sy verbondseise te eer, is om te speel met ons eie lewens. 

Stof tot nadenke:

Laat die Gees jou vanoggend oortuig. Wees eerlik met jouself en met God. 

· Is ons eerlik in wat ons se? Of vergroot ons altyd en skep verkeerde indrukke by ander? Lieg ons?

· Is ons skuldig aan die sonde van ongeloof? Ten spyte van alles wat Hy vir ons gedoen het, trek ons steeds sy Woord in twyfel? Kla ons gedurig? 

· Is ons skuldig aan die sonde van biddeloosheid? Is ons voorbidders? Bid ons gereeld? Hoeveel tyd bestee ons aan gebed? Of het ons geen tyd om te bid nie? 

· Bestee ons nog tyd aan die Bybel? Hoeveel hoofstukke lees ons per dag? Is ons Bybelstudente? Put ons krag uit die Woord van God? 

· Het ons nagelaat om Christus voor die mense te bely? Is ons skaam vir die Here Jesus? Sal ons liewer stilbly wanneer ons tussen ongelowige mense is? Getuig ons daagliks vir Hom? Het ons 'n las vir mense wat Jesus nie ken nie? Pla dit ons dat mense ongered doodgaan? Gee ons waarlik om? 

· Het ons ons eerste liefde verlaat en is ons nie meer aan die brand vir Jesus nie? 

Gebed: Here Jesus waar ek vanoggend my sonde bely besef ek opnuut dat U sonde haat. Ek vra vanoggend om aan my alles te openbaar wat nog skeiding maak. Here ek wil ‘n skoon en rein kanaal wees. Reinig my Here, vernuwe my, skep in my ‘n vaste gees.

Onophoudelike gebed deur die dag: Was my skoon van my skuld, reinig my van my sonde!

Herlewing wanneer die Gees my nederig en sag maak

Lees Jes 2:6-22 Lees weer vers 11 : “Die hoogmoediges sal tot ’n val kom, die selfversekerdes sal verneder word. Op dié dag sal net die Here hoog wees. 12Die Here die Almagtige het ’n dag bepaal teen al wat trots en hoog is,..”
Daar is niks wat so vernietig is as hoogmoed nie. Hoogmoed is trots. Dit is die neersien op ander. Dit is om jouself met ander te vergelyk en jouself beter as hulle te ag. Hoogmoed is meerderwaardigheid en ‘n gruwel in die oë van die Here. Wanneer God deur die Gees jou oortuig verander hy jou hoogmoed in nederigheid en jou trots in sagtheid. God buig jou hart en jou nek.

Stof tot nadenke:

Evan Roberts in die boekie van Oswald J. Smith vertel hoe die Here sy hoogmoed gebuig het: "Tydens een oggenddiens wat ek bygewoon het, het die prediker die Here gevra om ons 'te buig'. Meteens was dit asof ek geweet het: dis wat ek nodig het. Ek moet gebuig word! Ek toe gebeur iets ongeloof​liks. Ek het bewus geword dat 'n magtige krag in my bors indring. Dit het groter en groter geword en ek het gevoel asof ek wou bars. Binne in my het dit gebrand. Die woorde wat in my gebrand het was: "God het sy liefde uitgestort." Die Woord van die Here het my oortuig dat God sy Iiefde aan my gegee het! Ek het op my knieë neergeval, met my arms oor die rugleuning van die sitplek voor my; trane en sweet het oor my gesig gerol… Van my vriende het nadergekom om my gesig af te vee, maar ek het net aanhoudend uitgeroep: 'O Here, buig my!' En toe meteens het die heerlikheid deur​gebreek! 

Nadat ek deur God gebuig is, het die vrede neergedaal en ek het ge​hoor hoedat die gemeente sing. 'Ek kan hoor my Heiland roep my'. En terwyl hulle gesing het, het ek aan die oordeelsdag gedink, en hoe mense dan gebuig sal word en 'n verskriklike hartseer en las het my oorweldig vir hulle wat daardie dag voor God die knie sal moet buig. En ek het gehuil. 

Van daardie dag af was die redding van verlore sondaars die passie van my lewe. Ek was regtig aan die brand vir die Here en wou die hele Wallis deurreis vir God. So dringend was my drang en verlange dat dit my gevoel het asof ek selfs bereid sou wees om die Here te betaal as Hy my maar net wou toelaat om te gaan." 

Gebed: Here Jesus die afgelope dae het U Gees indringend met my oor my sonde gehandel. Maar ek weet Here dat die sonde van hoogmoed so kragtig is. Dit werk deur in elke verhouding en daarom vra ek dat U my so sal buig soos U met Evan Robberts gedoen het. Vader ek bid dit vir ons gemeente. Gee ons ‘n sagtheid en ‘n deernis vir elke ander persoon op ons pad. Help ons om nie hoogmoedig, meerderwaardig as die Moslem of die Hindu of die Bhoedis te wees nie. Here ek bid dat dit ook vir elke gelowige in SA die geval mag wees. Veral ons land met soveel konflik nog tussen rasse. O Gees van God maak ons nederig en gevul met leifde en besorgdheid vir die redding van ander.
Onophoudelike gebed deur die dag: Here maak my ‘n nederige en sagte mens
Herlewing langs die weg van gebed 
Lees Lukas 19 45Jesus het na die tempel toe gegaan en die handelaars begin uitjaag. 46Hy het vir hulle gesê: “Daar staan geskrywe: ‘My huis sal ’n huis van gebed wees,’  maar julle het dit ’n rowersnes gemaak.” 47Hy was elke dag in die tempel besig om die mense te leer. Intussen het die priesterhoofde en die skrifgeleerdes, en ook die leiers van die volk, ’n plan gesoek om Hom dood te maak. 48Hulle kon egter niks vind wat uitvoerbaar was nie, omdat die hele volk gretig na Hom geluister het. Ons lees weer 2 Kron 7: 14 .. en my volk, oor wie my Naam uitgeroep is, hulle verootmoedig en bid en my aangesig soek en hulle bekeer van hul verkeerde weë, dan sal Ék uit die hemel hoor en hulle sonde vergewe en hulle land genees. (Ou Vertaling)
Saam met berou en verootmoediging is daar ‘n tweede vereiste vir herlewing: gebed.  Hoekom? God wil hê dat sy huis ‘n huis van gebed sal wees. God soek L.I.G. mense. Lewend In Gebed gelowiges. Geen herlewing het nog ooit sonder gebed begin nie. Wie tot God in gebed nader weet dat God kragtig sal beweeg. 
Stof tot nadenke:

Charles. G. Finney skryf as volg oor gebed en herlewing: "Ek het jare gelede 'n prediker geken wat vir veertien jaar agtermekaar herlewing in sy dienste beleef het. Wat die geheim van sy sukses was, het ek nie geweet nie, totdat een van sy lidmate een aand opgestaan en met trane bely het: 'Geliefdes, dis al lankal my gewoonte om elke Sater​dag tot lank na middernag te bid dat die Heilige Gees met krag op ons sal neerdaal. En nou ... nou moet ek bely dat ek die afgelope twee weke nagelaat het om dit te doen.' Die geheim was uit! Nou het ek geweet waaraan die prediker se sukses te danke was. Hy het 'n biddende ge​meente gehad...Volhardende en effektiewe gebed is gebed wat resultate verkry. Dit is die gebed wat God in beweging bring. Die ware betekenis van effektie​we gebed is dat dit 'n effek uitoefen op diegene vir wie gebid word." Aangehaal uit Oswald J Smith: Honger en Dors na Herlewing.

Elmer Towns en Douglas Porter vertel die volgende aangrypende verhaal: Op Maandagmiddag het verskeie sendelinge byeengekom vir gebed. Hulle het by God gepleit om onder hulle te beweeg. Een van hulle het later getuig: “Ons was gebonde in die gees en het verseg om God te laat gaan totdat Hy ons seën. ”Daardie nag toe hulle die kerk binnegaan, het dit gevoel asof die hele gebou gevul was met die teenwoordigheid van God...so baie mense wou bid, dat Lee aangekondig het, “As julle so wil bid...bid dan almal gelyk.” Dwarsoor die kerk het die hele gemeente gelyktydig begin bid. Die resultaat was nie die verwarring wat mens sou verwag het nie, maar eerder, soos een waarnemer dit beskryf het, “’n eindelose simfonie van klank en gees, soos die geluid van die branders in ‘n see van gebed.” Te midde van die gebed het baie diep onder die oortuiging van hulle sonde gekom; een na die ander het orent gekom en in diepe sielesmart hulle sondes bely en na God geroep vir sy genade. – Koreaanse Herlewing, 1907. Uittreksel: The Ten Greatest Revivals Ever .
Gebed: Here Jesus dankie vir die voorbeelde van mense wat bid. Dankie dat U mense deur gebed inskakel om herlewing te bring. Here ek bely vanoggend my biddeloosheid en pleit dat U my ‘n gebedshart sal gee. Begin nou, in hierdie oomblik daarmee. Asseblief Here. Maak my ‘n bidder.
Onophoudelike gebed deur die dag: Here maak my ‘n L.I.G. - Huis vir U.
Herlewing langs die weg van B.R.E.S.
Esegiël 22: 23-3 .Lees weer vers 30Ek het iemand tussen hulle gesoek wat ’n muur sou bou en vir die stad in die bres sou tree dat dit nie vernietig word nie, maar Ek het niemand gekry nie.
God se Woord beklemtoon dat God B.R.E.S. – Gelowiges soek. Hy soek Bidders Regdeur Elke Situasie. Hy soek mense wat sal intree en bid vir ander. Daar kan nie en daar mag nie verskonings wees hoekom ons gemeente nie intersessors kan wees nie. Gebed is die kragtigste manier waarop ons mekaar en ander in die liefde van Jesus kan vashou. Wie bid... leef...vir God en sy naaste! Vir God is die saak van gebed dodelik ernstig. Sy huis moet ‘n huis van gebed wees en Hy wil hê dat ons in die bres sal gaan staan. God wil hê dat ons Hom aan sy beloftes sal herinner.
Stof tot nadenke:

Charles. G. Finney vertel ‘n verhaal van ‘n man met ‘n gebedslas vir ander: "In 'n sekere dorpie was daar in jare geen herlewing nie. Doodsheid het oral geheers. In 'n afgeleë deel van die dorp het 'n bejaarde man ge​woon, 'n grofsmid en 'n verskriklike hakkelaar. Dit was 'n pyniging om hom te hoor praat. Een Vrydag terwyl hy in sy werkswinkel besig was, het 'n diepe onrus oor die toestand van die kerk hom beetgepak. Dit het naderhand so erg geword, dat hy verplig was om sy winkel te sluit en homself in die gebed af te sonder. Hy het volhard en die volgende Sondag sy predikant versoek om 'n konferensie te belê. Die predikant was eers huiwerig, maar op aandrang van die man het hy eindelik ingestem. Hy het egter gewaarsku dat daar nie 'n groot opkoms sou wees nie. 'n Ruim private woonhuis is as by​eenkomplek gekies. Die aand het so baie mense opgedaag dat die huis te klein was. Aanvanklik was almal stil, maar toe meteens het een sondaar in trane uitgebars en gevra dat iemand tog vir hom moes bid. Nog een het gevolg en nog een totdat dit eindelik duidelik geword het dat die meeste mense onder diepe sondebesef gekom het. En die mees opvallende van die gebeure was dat almal se sondebesef begin het op die spesifieke tyd toe die grofsmid gebid het. 'n Magtige herlewing het gevolg. So het die hakkelende ou grofsmid volhard en 'n instrument in God se hand geword." uit Oswald J Smith: Honger en Dors na Herlewing.
Gebed: Here Jesus laat my ‘n gebedslas ervaar vir die nood van ander. Maak my soos hierdie grofsmid Here. Gee asseblief dat die Afrikaanse Gemeente Dubai/Abu Dhabi/Al Ain ‘n ware lig in in die Emirate sal wees en dat daar ‘n nuwe en kragtige beweging van die Heilige Gees in ons gemeente sal vloei. Ek bid dat ons Jesus teenoor mekaar sal leef en dat lidmate se lewens ook gedurende die week by die werk, gesin en skool sal getuig van ‘n persoonlike verhouding met Jesus. Mag ons gemeentelede mekaar, met gebreke en verskille, onvoorwaardelik aanvaar. Here Jesus ek bid ook vir al die ander Christen kerke in die Emirate en vra dat ons ware ligdraers sal wees van U liefde, genade en trou. Ek bid vir Suid Afrika se herlewing. Kom Skepper Gees en laat herlewing daar uitbreek soos in die tyd van Andrew Murray.
Onophoudelike gebed deur die dag: Here Jesus maak my ‘n B.R.E.S. – Gelowige vir U.
Herlewing geskied (dikwels) langs die weg van gebedsworsteling
Lees Jesaja 62 6-12.  Lees weer vers 6 “Ek het wagte op jou mure uitgesit, Jerusalem, hulle sal dag en nag roep. Julle wat die Here aan sy beloftes moet herinner, julle moenie stilbly nie. 7Julle moenie stilbly nie totdat Hy Jerusalem herstel het, totdat Hy die hele wêreld die roem van Jerusalem laat sing het.” 
Om te bid vir die redding van mense is nie maar net nog ‘n addisionele saak onder aan ons reeds oorvol agenda nie. Om te bid vir die redding van mense wat apaties geraak het of die Here nog nie ken nie, is dikwels ‘n saak van diepe worsteling. Eerstens moet God aan jou die erbarming gee daartoe en dit kry jy as jy daarvoor vra. Tweedens jy moet volhard in gebed vir daardie persoon of mense vir wie jy bid. Jy sonder tyd af, trek terug en maak tyd daarvoor. Dit is nie maklik nie. Dit is die werk van gebed. Jy bid totdat jy weet God het antwoord. En God sal antwoord. 1 Tim 2: 3 So is dit goed en aanneemlik vir God, ons Verlosser, 4wat wil hê dat alle mense gered word en tot kennis van die waarheid kom.
Stof tot nadenke:

Samuel Stevenson skryf: “Ons lees in die biografieë van ons voorvaders wat baie mense na die Here gelei het, dat hulle soms ure in gebed in hulle binnekamers deur​gebring het...Ons voorvaders het gehuil, gebid en geworstel ter wille van verlore sondaars en het hulleself geen rus gegun voordat die sondaar deur die swaard van die Woord deurboor is nie. Dit was die geheim van hulle besondere sukses. Wanneer doodsheid in die gemeente neergedaal het, het hulle gebid en geworstel totdat die Here weer 'n salwing van die Gees gegee het en sondaars tot bekering gekom het".

Oswald J Smith skryf: “Alle ware Godsmanne was manne van gebed. Die son het nooit in Sjina opgekom nie of Hudson Taylor was op sy knieë in gebed. Geen wonder dat die destydse China Inland Mission so geseënd was nie.” 

Bekering is die werking van die Heilige Gees en gebed is die hefboom wat die werking van die Gees bewerkstellig. Siele word nie deur mense gered nie, maar deur God en aangesien God werk wanneer mense bid, het ons geen ander opsie as om van harte te bid en te smeek nie. Gebed beweeg die Arm wat die wêreld in beweging bring.” Aangehaal uit: Honger en Dors na Herlewing 
Gebed:
Onveranderlike Here Jesus, ons bid dat U alle gelowiges sal aanraak met ‘n nuwe begeerte om te bid. Leer ons om in gebed te waak en te worstel oor ons gesinne, gemeentes, stede en land. Vandag kom bid ons
· dat die lofprysing by alle geleenthede (veral ook Vrydag eredienste) uit die hart sal kom en dat ons in lofprysing U met ons hele wese sal loof en prys. 

· dat die boodskappe wat uitgaan vanaf die prediking, sal lewe en gestalte kry in lidmate se lewens.

· dat die gemeente se fokus altyd op God en Sy Koninkryk sal wees.

· dat die Visie van die gemeente waar sal word, naamlik: “Meer en meer soos Jesus in karakter en krag. Die karakter en die krag van die liefde.” 
· dat mense mekaar sal aanspoor om ander saam te neem op hierdie pad. 

Onophoudelike gebed deur die dag: Here Jesus gee my ‘n gebedslas vir die Emirate en Suid Afrika
Herlewing wanneer ons in gebed God se eer, koninkryk en wil soek
Mat 6:9  Só moet julle dan bid: Onse Vader wat in die hemele is, laat u Naam geheilig word; 10  laat u koninkryk kom; laat u wil geskied, soos in die hemel net so ook op die aarde;11  gee ons vandag ons daaglikse brood;12 en vergeef ons ons skulde, soos ons ook ons skuldenaars vergewe;13  en lei ons nie in versoeking nie, maar verlos ons van die Bose. Want aan U behoort die koninkryk en die krag en die heerlikheid tot in ewigheid. Amen. 

Wie bid om herlewing bid dat God se Naam geheilig sal word. Wie bid om herlewing soek die eer van God. Wie bid om herlewing vra dat Jesus Koning sal word in daardie persoon se lewe of in daardie gebied of land. Wie bid om herlewing vra dat dit hemel op aarde sal word waar die doen van God se wil sonder teenkanting in gehoorsaamheid geskied.
Stof tot nadenke:

Arthur Skevington Wood in sy boek Baptise with Fire skryf as volg: “Die groter doel in herlewing is God se eer. Herlewing is nie afhanklik van persone nie. Herlewing is nie afhanklik van evangelisasie nie. Herlewing word eerstens gekenmerk deur gebedsafwagting, dan bewustheid van God, dan gebrokenheid, dan openheid en laastens getrouheid...Die boodskap van herlewing verheerlik God, is gegrond op die Bybel, fokus op Christus en red siele.”
Gebed:

God van Herlewing, ontmoet ons nou 

Terwyl ons pleitend wag op U seën. 

Vergewe ons sondes en hoor ons gebed;

Laat U heerlikheid op ons neerreën! 

God van Herlewing, deursoek ons harte

En maak ons van binne rein. 

Suiwer en heilig ons deur U vuur, 

En laat U heiligheid oor ons skyn. 

God van Herlewing maak ons een 

Dat ons kan lewe en werk tot U eer.

Help ons om te bid en eendragtig te stry

Om U te verheerlik, Almagtige Heer! 

God van Herlewing, liefdevolle Vader,

Gee ons weer U wonderlike vreugde. 

Stort weer U Gees in volheid uit 

En seën ons met Christelike deugde. 

God van Herlewing, red en vergewe,

Dis immers nou nog genadetyd. 

Maak ons getuies en werkers vir U, 

Dis waarvoor ons nederig by U pleit!           Oswald J. Smith

Onophoudelike gebed deur die dag: Laat U Naam geheilig word, U koninkryk kom en U wil geskied
Herlewing wanneer ons bid dat die Gees in ons sal werk. 

Lees Johannes 6: 60- 68. Lees weer vers 63Dit is die Gees wat iemand lewend maak; die mens self kan dit nie doen nie. Wat Ek vir julle gesê het, kom van die Gees en gee lewe. 
Geen herlewing kan geskied sonder die Gees se werking nie. God het sy Gees op Pinksterdag uitgestort op die aarde. Elkeen wat in Christus gered is ontvang die Gees. Deur die gees kan ons uitvoering gee aan Jesus se groot opdrag om menses Sy dissiples te maak. God rus ons toe met die Gees. Hy wil ons gebruik in sy diens om ander te dien. Mense moet Jesus se liefde deur ons kan sien, ervaar en begeer. Die Gees gee krag, lei en bring mense tot bekering en vernuwing. Ons moenie die Gees bedroef deur ongehoorsaamheid en onheilige lewens nie. Dan is ons kragloos en kan die Gees nie sy werk deur ons doen nie.
Stof tot nadenke:

Charles Finney skryf: Op die oggend van 10 Oktober, 1821 het ek kragdadiglik tot bekering gekom. Daardie selfde aand het ek oorweldigen​de salwinge van die Heilige Gees ontvang. Dit het gevoel asof die salwing dwarsdeur liggaam en siel gaan. Onmiddellik het ek agtergekom dat 'n bonatuurlike krag van my besit neem. 'n Paar woorde in gesprek met 'n persoon, het dadelik 'n reaksie uitgelok en tot onmiddellike bekering gelei. Dit het gelyk asof my woorde soos pyle was wat mense se harte deurboor het. Die woorde het soos 'n swaard gesny en mense se harte soos 'n hamer fyngekap. Daar is talle mense wat hierdie stelling kan bevestig. Soms het ek iets gesê, sonder dat ek eers daarvan bewus was, en dit het tot die bekering van 'n persoon gelei. Nogtans was daar tye dat hierdie krag skynbaar weg was. Ek sou mense besoek, maar skynbaar niks bereik nie. Ek sou bid en smeek, maar niks gebeur nie. Dan het ek gewoonlik 'n dag afgesonder om te bid en te vas en ernstig voor God gepleit om te vra waarom die krag van my gewyk het. Nadat ek myself waarlik voor die Here verneder en ernstig by God gepleit het, het die krag weer teruggekom. Dit is soos ek dit in my lewe beleef het. 

Gebed: Here Jesus ek pleit dat ek ‘n skoon kanaal vir U sal word en wees. Reinig my en helig my om deur U Gees te dien. Here ek bid dat U Gees my sal omskep om volledig instrument in U diens te wees. Maak my ‘n instrument van U liefde en U vrede. Salf my deur U Gees om kanaal van U liefde te wees. Raak my aan O Gees soos U met Charles Finney gedoen het. Sal my met U liefde. Ek wil soos Paulus uitroep: “Ek leef nie meer nie maar Christus leef deur my!”
Here ons kom pleit vandag vir eenheid in die gemeente en ons gemeenskap. Ek bid teen verdeeldheid wat die liggaam van Christus kan benadeel. Ek bid teen ‘n kritiese gees en onverdraagsaamheid. Here Jesus ek pleit dat ons gemeente geestelik so sal funksioneer dat dit ‘n effek op die gemeenskap sal hê. Laat U Gees so sterk in ons gemeente werk dat in elke diens mense tot sondebesef en bekering sal vernuwe. Ons bid dat families deur U Gees aangeraak sal word en dat ons kinders, soos hoekpilare in gebou, geanker sal wees in U.
Here vir elke leier in Suid Afrika bid ek dat die Heilige Gees hulle gedagtes gevange sal neem en dat die Gees hulle denke sal oorheers. Maak hulle nuut en bring bekering waar bekering nodig is.
Onophoudelike gebed deur die dag: O Gees van God salf my om in U krag te dien.
Herlewing wanneer ons eendragtig volhard in gebed om die Gees
Lees Handelinge 1: 1-8 Lees weer vers 8: “Maar julle sal krag ontvang wanneer die Heilige Gees oor julle kom, en julle sal my getuies wees in Jerusalem sowel as in die hele Judea en in Samaria en tot in die uithoeke van die wêreld.” Lukas 11 13As julle wat sleg is, dan weet om vir julle kinders goeie dinge te gee—die Vader in die hemel nog baie meer! Hy sal die Heilige Gees gee vir dié wat vra.” Lukas 24:49En Ek sal die gawe wat my Vader beloof het, vir julle stuur. Maar julle moet in die stad bly totdat julle met krag van bo toegerus is.” Handelinge 1: 14Hulle het almal eensgesind volhard in die gebed Handelinge 2:1 Toe die dag van die pinksterfees aanbreek, was hulle almal op een plek bymekaar. 2Skielik was daar ’n geluid uit die hemel soos van ’n geweldige stormwind, en dit het die hele vertrek gevul waar hulle gesit het. 3Hulle het iets soos vuur gesien wat in tonge verdeel en op elkeen van hulle gekom het. 4Almal is met die Heilige Gees vervul...
God is vandag nog besig om deur sy Gees kragtig in mense se lewens te werk. Sy instrument is mense soos jy en ek. Mense wat in gebed voor die genadetroon gewag het op die salwing van die Gees sodat ons diensbaar kan wees. Niks gebeur sonder die krag van die Gees nie.

Stof tot nadenke:

Oswald J. Smith: “Ons het vandag die krag van die Heilige Gees in die bediening nodig. Dis vanuit ure van ernstige gebed en verootmoediging dat ons kan uitgaan om in die krag van die Gees te werk, die swaard van die Gees, die Woord van God in ons hande, 'n magtige wapen om mense tot bekering te bring. Gebed is die geheim. Niks kan die plek van gebed vervang nie. En vir elke besondere taak moet daar 'n besondere salwing wees! Dis nie maar sommer iets wat ligtelik bejeën kan word nie. Nee, my broer, dit kos baie. Om bonatuurlike resultate te verkry, vra alles van ons. 

'Hulle het almal eendragtig volhard in die gebed' (Hand.l:14 Ou Vertaling) Ernstige, pleitende, volhardende gebed, dit is God se voorwaarde. Indien ons hieraan voldoen, sal ons met krag uit die hoogte beklee word. Ons moenie dink dat hierdie krag sommer op ons sal neerdaal as ons onver​skillig en terloops daarom vra nie. So ook het geen groep Christene die reg om te verwag dat hierdie besondere krag in hulle midde openbaar sal word, as hulle nie bereid is om eendragtig in gebed te volhard nie. O, dat ons tog weer daardie verlange in ons gemeentes mag hê! Dit is slegs deur voor die Genadetroon op God te wag, dat ons die krag uit die hoogte sal ontvang. Hy wat daar voor God op die vuur wag, sal beslis daar uitkom en die tekens dra van iemand wat by die Here was. Vir die gewone gelowige sowel as die bedienaar van die Woord is daar net een manier om die krag van die Gees te ontvang - deur op God in gebed te wag! 

Gebed: Here Jesus U gemeente is vir 50 Dae voor U in gebed. O Gees van God laat U gemeente U salwende krag beleef. Kom O Skepper Gees, herskep U my. Maak my nuut en laat my ganse lewe herleef tot ‘n liefde vir Jesus. 
Ek staan vanoogend in die bres vir Suid Afrika. Ek bid vir die politici, regsberoepe, beskermingsdienste, geestelike leiers, opvoedkundige leiers, kultuurleiers, sakeleiers, die media, munisipale en regeringsdiensamptenare, asook sosiale leiers dat U Gees herlewing onder hulle sal bring.

Onophoudelike gebed deur die dag: O Gees vul my lewe sodat ek U kan dien.
Herlewing wanneer ons gelowig bid met sekerheid in ons harte 
Lees Markus11:  20-25 Lees weer vers 24 “Daarom sê Ek vir julle: Alles wat julle in die gebed vra, glo dat julle dit al ontvang het, en dit sal vir julle so wees.”
Die persoon wat deur God gebruik gaan word, ontvang sekerheid en bevestiging dat God hom wil en sal gebruik. In gebed voor God wag jy en ek op ‘n belofte of ‘n bevestiging of  ‘n sekerheid. Weet dat God dit sal gee. Wie vra, wie soek, vind en wie klop weet dat God sal oopmaak. God gee dit sonder onderskeid aan elkeen wat glo.
Stof tot nadenke:

Charles Finney vertel die volgende verhaal: “Dit word vertel dat 'n besondere gebeurtenis op 'n dorp met die naam Filey, plaasgevind het. Dit was in die dae van die vroeë Metodisme en prediker na prediker is na Filey gestuur om herlewing teweeg te bring, maar sonder enige sukses. Die dorp was 'n vesting van sataniese magte, en die een na die ander predikant is deur teenkanting uitgedryf totdat Filey dit naderhand as 'n hopelose saak bestem​pel is. 

Voordat finaal besluit is om alle werk in Filey te staak, het John Oxtoby, die man wat later as 'praying Johnny' bekend geword het, ver​soek dat hulle hom soontoe moet stuur. Die konferensie het ingestem en John het vertrek op sy reis. Onderweg soontoe het hy by 'n vriend aan​gedoen en die man het hom gevra: "Waarheen gaan jy?" "Na Filey," het hy geantwoord, "waar die Here 'n herlewing gaan begin." 

Eindelik het hy Filey bereik en op 'n hoogtetjie gaan staan en oor die dorpie uitgestaar. 'n Oorweldigende emosie het hom aangegryp en hy het op sy knieë neergeval en met trane begin pleit dat die Here sy sending suksesvol moes maak. 'n Meulenaar wat agter die heining ge​staan het, was verslae om 'n stem pleitend te hoor smeek: "U mag nie 'n dwaas van my maak nie ... U mag nie 'n dwaas van my maak nie! Ek het die mense by Bidlington vertel dat U herlewing gaan stuur en U mag my nie teleurstel nie, anders sal ek nooit weer my gesig daar kan wys nie. Dan is my getuienis daarmee heen. Wat sal die mense dink van gebed en geloof as my sending misluk?”
Vir ure het hy so gepleit. Die worsteling was intens, maar hy wou nie ophou nie. Hy het sy eie swakheid en onvermoë voor God bely en op grond daarvan om genade gepleit. Eindelik het die donker wolke gelig. Vreugde het sy hele wese vervul. Hy het van sy knieë af opgestaan en met oorwinning verklaar: "Dis gedoen. Filey sal herleef. Herlewing sal kom! En Filey het inderdaad herleef! Gesalf na die ontmoeting met die Here, het John die strate deurkruis en oorwinnend gesing: "Kom na die Here sodat julle gered kan word!" 'n Klomp rowwe vissers het nadergekom om te luister. Hy het begin preek. Besondere krag het sy prediking om​gewe en meteens het geharde sondaars begin huil en hulle sondes bely. Sterk mans het gebewe en terwyl hy gebid het, het ongeveer twaalf van hulle op die grond neergeval en om genade begin pleit en dit ook ont​vang!”
Gebed:
Here Jesus wys my waar U wil werk en gebruik my. Gee my die sekerheid en ‘n gebedslas om volhardend in gebed te bly totdat wat U wil vermag, tot uitvoering kom.
Onophoudelike gebed deur die dag: Here Jesus wys my waar U werk en gebruik my.
Herlewing wanneer ons met erns God se aangesig soek
Lees Psalm 139 Lees weer vers 23Deurgrond my, o God, deurgrond my hart, ondersoek my, sien tog my onrus raak. 24Kyk of ek nie op die verkeerde pad is nie en lei my op die beproefde pad! Ons lees weer 2 Kron 7: 14 .. en my volk, oor wie my Naam uitgeroep is, hulle verootmoedig en bid en my aangesig soek en hulle bekeer van hul verkeerde weë, dan sal Ék uit die hemel hoor en hulle sonde vergewe en hulle land genees. (Ou Vertaling) 

Nie alleen is berou en bid ‘n vereiste vir herlewing nie; die Woord van die Here stel duidelik ‘n derde vereiste: “en my aangesig soek” d.w.s. om die teenwoordigheid van jou Skepper en jou Vader te begeer. Waarom? Psalm 139 gee vir ons die antwoord: Omdat God alwetend is en dwarsdeur ons kyk (Ps 139:1). Omdat God alomteenwoordig is en ek nie Sy teenwoordigheid kan ontvlug nie (Psalm 139:7) Omdat God almagtig is en Hy my gemaak het in die skoot van my moeder. Anders gestel in die aangesig van God die Almagtige Skepper, die Alomteenwoordige Vader en die Alwetende Here kan ons lewens verander om ten volle geluk te smaak, asook lewensvervulling en sinvolheid. Alleen by hierdie grote God kan herlewing tot sy reg kom. Daarom kan en moet ek met erns en dringendheid pleit: 23Deurgrond my, o God, deurgrond my hart, ondersoek my, sien tog my onrus raak. 24Kyk of ek nie op die verkeerde pad is nie en lei my op die beproefde pad! Wie so by God pleit en roep word nooit teleurgestel nie. God hoor die roep van Sy kinders. Is jy vanoggend bereid om by God te kom pleit vir herlewing in jou en medegelowiges se lewens?
Stof tot nadenke:

Oswald J. Smith skryf: “Jy vra miskien waarom dit so moeilik is om die salwing met die Gees te ontvang? Omdat God nie sy Gees op 'n vleeslike persoon sal uitstort nie. God moet eers sy werk in ons doen en dit neem gewoonlik lank voordat ons gereed is sodat die Here sy wil in ons kan volbring. Self​liefde, die soeke na eie eer en sulke dinge is struikelblokke wat ver​hinder dat God sy werk in ons kan doen. Ons wil nie buig nie en God kan ons nie vorm na sy wil nie, omdat ons nie gebuig wil word nie!”
R.E. Davies in sy boek I will pour out my Spirit skryf: “Herlewing manifesteer eerstens as ‘n diepe kommer by belydende Christene oor die vlakheid en oppervlakkigheid van hulle geestelike lewens. Dan word hulle diep bewus van die armoede in hulle verhouding met God, van die lae morele standaard van hulle lewens en hulle diens aan Christus. ‘n Diepe besef van sonde kom wanneer hulle bewus raak van die heiligheid van God en sy naderende teenwoordigheid en ervaar dat Hy nie tevrede is met hulle nie. Hierdie ervaring word soms ondraaglik. Baie Christene wat so aangeraak word, verkry uiteindelik ‘n nuwe oortuiging van God se genade, vergifnis en herstel.”
Gebed: Here Jesus,ons smeek vandag dat U Uself sal openbaar aan diegene wat U soek. Ons bid dat U u Naam aan ongelowiges sal bekend maak. Ons vra dat die mense van Suid-Afrika sal leer om op U te vertrou, en U te erken in alles wat hulle doen. Ons bid Here dat U ons harte sal deurgrond. Toets ons Here en kyk na die dinge wat verkeerd is. Maak dit reg asseblief. Here ons is onrustig oor ons lewens. Ons soek herlewing en net U kan dit gee. Ons wil in U krag die lig vir die wêreld wees. 

Onophoudelike gebed deur die dag: Here Jesus lei my asseblief op de beproefde pad.

Herlewing: Soek God se aangesig totdat jy Sy heerlikheid ervaar 

Lees Kol 1: 15-20. Lees weer vers19God het besluit om met sy volle wese in Hom te woon 20en om deur Hom alles met Homself te versoen. Deur die bloed van sy Seun aan die kruis het Hy die vrede herstel, deur Hom het Hy alles op die aarde en in die hemel met Homself versoen.
God openbaar Homself in sy seun Jesus Christus. Die Kolosense brief beskryf vir ons die grootheid en heerlikheid van Jesus. Paulus teken vir die gemeente in Kolosse 'n duidelike profiel van Christus. Hy neem hulle in God se wêreld in en wys vir hulle hoe groot Christus is. Vanaf Kol 1:15-20 skryf Paulus 'n lied oor Sy heerlikheid. Ons moet van die volgende eienskappe van Christus kennis neem: 

· Jesus is die ewebeeld van God. Hy weerspieël God se krag en Godheid. 

· Jesus is die Eerste, die belangrikste Persoon in die ganse heelal. 

· Jesus was intens betrokke by die skepping. Alles wat ons met ons oog kan sien en ook alles wat ons nie kan sien nie, is deur Hom gemaak. Dit geld ook vir elke onsigbare mag en krag. Hy troon oor hulle almal uit. Hulle pas in die holte van sy hand in. 

· Alles is vir Hom en deur Hom gemaak.

· Jesus bestaan van altyd af. Hy was al daar voordat enigiets in die heelal bestaan het. Hy staan bokant ons begrip van tyd en ruimte. 

· Hy hou alles deur sy mag in stand. Hy laat die heelal dag vir dag voortgaan. Hy staan aan die hoof van sy kerk. 

· Hy het die magtigste vyand, die dood, oorwin. 

· Jesus se bloed is die enigste versoeningsmiddel. Dit herstel die verhouding tussen God en die mensdom. Jesus is die groot brugbouer tussen hemel en aarde. 

Hoe groter Christus vir jou vertoon, hoe groter is sy rol in jou lewe. Aan die ander kant, hoe kleiner sy rol in jou lewe is, hoe groter word jou eie probleme en hoe groter word al die ander magte in jou lewe. Oordink vandag die grootheid van Jesus aan die hand van bogenoemde verse en punte. Hoe intiem is Jesus betrokke by elke deel van elke dag se lewe? Hoe groot ag jy Jesus? Herlewing gebeur waar mense diep onder indruk kom van die heerlikheid van God in Christus Jesus. 
Stof tot nadenke:
Henry Blackaby en Claude V. King in Fresh Encounter : “Enige ontmoeting met God bring ‘n ernstige verantwoordelikheid mee. Niemand kan God se teenwoordigheid betree sonder om ‘n indringende reaksie te toon nie. Die reaksie is nie teenoor ‘n konsep, ‘n wet of ‘n beginsel nie, maar dit is ‘n reaksie teenoor ‘n Persoon.” 
Gebed: Here Jesus aan U is alle mag gegee in hemel en op aarde. U is waardig om te ontvang al die lof, eer en aanbidding. Ons Lof U Here omdat U ons met die Vader kom versoen het. Ons prys U omdat U ons deelgemaak het van U liggaam hier op aarde. Here Jesus help ons om U heerlikheid te aanskou en U liefde en trou uit te leef aan ander. Ons bid vandag dat U U mag sal toon onder die verskillende groepe in Suid Afrika. Here stuur herlewing dat mense U liefde sal beleef en van hulle bose weë sal bekeer.

Onophoudelike gebed deur die dag: Here Jesus laat my diep onder die indruk kom van U mag, heerlikheid en liefde.

Herlewing wanneer ons God se aangesig soek vir die redding van siele 

Lees Joël 2:15 – 18 Lees weer vers: 15Blaas die basuin op Sion, heilig ‘n vasdag, roep ‘n vergadering saam! 16  Versamel die volk, heilig die gemeente, vergader die oudstes, versamel die kinders en die suiglinge! Laat die bruidegom uit sy kamer uitgaan en die bruid uit haar slaapvertrek. 17  Laat die priesters, die dienaars van die HERE, tussen die voorportaal en die altaar ween en sê: o HERE, spaar u volk, en gee u erfdeel nie oor aan smaadheid, dat die nasies met hulle spot nie; waarom sou hulle onder die volke sê: Waar is hulle God? 18  Toe het die HERE geywer vir sy land en sy volk verskoon.

God wil dat alle mense gered word. Dis hoe ons dit lees in 1 Tim. 2 vers 4. Om te bid dat God mense sal spaar en terugbring is ‘n saak wat God wil! Hoe ernstig is ons voor God oor hierdie saak? Hoeveel het jy en ek al voor die Here geworstel dat God sy kinders wat afgedwaal het sal terugbring? Hoeveel het ons al geween oor die seun of dogter wat verlore gaan? Laat vandag ‘n keerpunt wees om ons gebedslys te omskep in ‘n intersessor- of  ‘n L.I.G.- Huis-lys waar ons vir die omgewing bid en “tussen die voorportaal en die altaar kom staan” vir die afgedwaalde.

Stof tot nadenke:
Oswald J Smith: Dis nou die uur om te bid. Ons lees van 'n tydperk in Finney se lewe toe die herlewing skynbaar uitgewoed en doodgegaan het. Hy het 'n ooreenkoms met die jongmense aangegaan om met sonop, sonsondergang en twaalfuur smiddae in hulle binnekamers te gaan bid, vir 'n heIe week lank. Hulle het dit gedoen en die herlewing het weer opgevlam. Voordat die week verby is, was die dienste weer stampvol en die Gees van die Here kragdadig aan die werk! 

Natuurlik moet dit gelowige gebed wees, gebed wat iets van God ver​wag. As die Here in mense se harte werk om vir herlewing te begin bid, is dit 'n sekere teken dat Hy herlewing wil stuur. Hy is altyd getrou aan sy Woord. Hy belowe strome van seën en Hy sal dit gee. Maar het ons die geloof? Verwag ons dat iets sal gebeur. 
Bennie Mostert: Herlewing is in Suid-Afrika die enigste hoop wat ons in hierdie land het. Daar is nie 'n ander plan te maak nie. Daar is nie iets wat een of ander politieke party uit die sakkie kan uittrek en sê hier het ons dit nou nie. Dit is nie moontlik nie. Daar is maar een ding wat die balans kan draai in hierdie land (en die oorwig sit reeds aan die negatiewe kant) en dit is wanneer God in 'n kragtige herlewing kom en ons daarvoor bid.

Gebed: Here Jesus as Nuwe Testamentiese priesters kom staan ons vandag tussen die voorportaal en die altaar. Ons soek U aangesig Here en ons pleit dat U ons land sal aanraak met U liefde. Ons pleit Here dat U ons seuns en dogters wat afgedwaal het sal terugbring. Ons pleit vir die herstel van stukkende gesinne en gebroke huwelike. Ons pleit vir die herstel van U Tien Gebooie in die lewe van mense. Bring ontsag vir U heiligheid O God. O Gees van God vul ons met U liefde en laat dit soos ‘n stroom uit ons binneste na ander vloei.

Onophoudelike gebed deur die dag: O HERE, spaar u volk en red U afgedwaalde kinders
Herlewing wanneer ons God se aangesig soek en glo dat Hy ons sal beloon 

Hebreërs 11:1-7. Lees weer vers 1 Om te glo, is om seker te wees van die dinge wat ons hoop, om oortuig te wees van die dinge wat ons nie sien nie. 6As ’n mens nie glo nie, is dit onmoontlik om te doen wat God wil. Wie tot God nader, moet glo dat Hy bestaan en dat Hy dié wat Hom soek, beloon.
Stof tot nadenke:
Oswald J. Smith: Weet ons hoe om die gebed van geloof te bid? "Ek het 'n man, 'n vader van kinders geken, maar iemand wat 'n verkeerde siening oor die gebed van geloof gehad het," skryf Charles Finney. "Gevolglik het al sy kinders graotgeword sonder om die Here te ontmoet en tot bekering te kom. Eindelik het sy seun siek geword en dit het gelyk asof hy sou sterf. Die vader het gebid, maar die seun het sieker geword en was oënskynlik sterwend. Die vader het aanhou bid en sy Iyding en worsteling was reg​tig pynlik om te aanskou. Naderhand het hy sy siel voor die Here uitge​stort, byna asof hy nie nee vir 'n antwoord wou aanvaar nie, en eindelik het die versekering gekom, nie alleen dat die seun sou herstel nie, maar ook dat hy gered sou word, nie slegs hy nie, maar ook die hele familie. Hy het na die huis teruggekeer en aan sy familie gesê: "Hy sal nie sterf nie." Almal was verbaas, want die seun was feitlik op die einde. "Ek sê julle, hy sal nie sterf nie en wat meer is, nie een van my kinders sal doodgaan voordat hulle kragdadig tot bekering gekom het nie." En hulle is ook almal gered." 
Charles Finney vertel: “‘n Prediker het my eenmaal vertel hoedat 'n herlewing in sy gemeente begin het as gevolg van die gebede van 'n toegewyde en ywerige vrou. Sy het haar die lot van verlore sondaars so aangetrek, dat sy met erns begin bid het. Namate sy gebid het, het haar onrus al erger geword. Eindelik het sy na die predikant gegaan en hom gevra om 'n byeen​koms vir soekende siele te hou. Sy was oortuig dat so 'n vergadering nodig was. Die predikant het gesê hy dink nie dis nodig nie en wou dit nie doen nie. Die volgende week het sy weer gekom en dringend gepleit dat so 'n byeenkoms byeengeroep moet word. Sy was in haar hart oor​tuig dat God sou ingryp. Die predikant het weer geweier en toe het sy eindelik gesê: 'As u nie so 'n vergadering belê nie, sal ek sterwe, want ek verseker u, God gaan 'n herlewing stuur. Die volgende Sondag het die predikant toe die vergadering belê. Hy het die gemeentelede meegedeel dat indien iemand met hom oor die red​ding van hulle sielle wou praat, hy hulle op die spesifieke aand sou ont​moet. ..toe hy die aand by die vergadering kom, was hy verbaas om 'n hele aantal mense daar te kry, almal soekend na verlos​sing." 
Oswald J. Smith: Dit is dan die geheim: Geloof - die geloof van Hebreërs 11, die geloof van God wat Hy self aan sy kind skenk. Dié geloof berus altyd op sy Woord. Sodanige geloof sal berge versit en die onmoontlike vermag. Dis nie die aanmatigende geloof wat sommer glo sonder die bevestiging van die Heilige Gees nie. Dis ook nie die geloof wat niks kos nie en wat afneem en verdwyn indien die antwoord nie spoedig kom nie! O nee, dis die geloof wat gebore is uit die dieptes van worsteling en volhardende gebed. Hierdie geloof sal uitstyg bo die storms van teleur​stellings en skynbare nederlae! Dit sal triomfeer oor tyd en dit sal steeds helder brand ongeag die verloop vanjare. Dit sal volhardend wag op die antwoord wat God op sy tyd sal gee! O as ons maar vandag nog so 'n geloof in ons kerke en gemeentes kon hê! 

Gebed: Here Jesus laat die geloof wat U in my kom gee het oorgaan in ‘n worsteling vir die redding van mense. Here plaas ‘n las in my hart om te bid vir afgedwaaldes.

Onophoudelike gebed deur die dag: Here bring herlewing onder U kinders in die UAE
Herlewing wanneer ons God se aangesig soek te midde van aanvegting 

Lees Efesiërs 6:10 – 20 Lees weer vers:10Verder nog dit: Soek julle krag in die Here en in sy groot mag. 11Trek die volle wapenrusting aan wat God julle gee, sodat julle op julle pos kan bly ondanks die listige aanslae van die duiwel.
Daar is ‘n rede hoekom ons God se aangesig elke dag moet soek. Die Woord leer dat ons in ‘n stryd gewikkel is met die magte van die bose. Satan is beslis nie gelukkig dat mense herleef tot liefde vir Jesus nie. Hy sal alles doen om dit teen te staan. Hy sal twyfel saai, ons wys maak dat herlewing nie moontlik is nie, ons aandag probeer aflei en ander dinge voorop stel wat ons tyd opneem en energie tap. Daarom stel die Woord soek julle krag in die Here en in sy groot mag. En daardie soek kan ons vergelyk met iemand wat sy kar sleutels verloor het en oral rondkyk. Daar is ‘n dringendheid en ‘n wil om jou sleutels te vind. Jou gedagtes is gefokus en elke handeling is gerig op die een taak naamlik om jou sleutels te vind. Wanneer ons God se aangesig soek met die oog op herlewing is ons nie met ‘n terloopse saak besig nie. Ons is deel van die stryd waarvan Paulus praat. In die aangesig van die lewende God vind ons krag en sien ons dat sy mag triomfeer. Hy gee die oorwinning en die deurbrake. Maar dan moet ons God se aangesig soek, biddend, smekend en met waaksaamheid: 18Doen dit alles biddend en smeek God by elke geleentheid deur die Gees. Wees waaksaam en bid gedurig vir al die gelowiges. 19Bid ook vir my dat wanneer ek preek, God my die woorde gee dat ek die geheimenis van die evangelie met vrymoedigheid kan bekend maak. 
Stof tot nadenke:
Memoirs of Dawid Stoner: "Wees voortdurend en volhardend in gebed. Bybelstudie, boeke, wel​sprekendheid, goeie prediking alles, ja alles is waardeloos sonder gebed. Gebed bring die Gees, lewe en krag." 
Gebed: Here Jesus ons bid dat U ons  V.R.E.D.E.-plan vir 2007 sal seën. Here soos wat mense herleef tot liefde vir U, bid ons vir die nodige geboue en spasie om byeen te kan kom en U naam te vreheerlik. Ons bid vir
· Vestiging van verhoudings (groepe en bedieninsgpunte). Ons bid vir die vermenigvuldiging van ons selgroepe en dat deur ons hele gemeente L.I.G. huise sal kom. Ons bid vir ‘n nuwe bedieningspunt in Sharja. Ons bid dat ons jeugbediening kragtig sal groei.

· Rus toe vir die taak. Here ons ons vra vir die toerusting van ons leiers en die lê van fondasies veral by ons jeug, asook vir die regte toerustingsmateriaal. 

· Erbarming/empatie wat in ons liefdesorg vir mekaar en ander sigbaar word. Here ons bid vir die versorging van ons gesinne en dat ons werklik vir mekaar sal begin omgee – emosioneel en andersins. 

· Diens aan God, mekaar en die wêreld in nood deur God se gawes aan ons. Ons bid dat ons almal met die Heilige Gees gevul sal word en dat elkeen sy plek binne die liggaam van Christus (ons geemente) sal ken en in gehoorsaamheid sy unieke funksie verrig/uitleef.
· Eer aan God wat ons koepeldoel in die lewe is. Here Jesus ons bid dat ons eredienste op Vrydag die hoogtepunt geleentheid sal wees waar ons almal saam U aanbid, verheerlik en loof deur ons lied en toewyding aan U.
Onophoudelike gebed deur die dag: Here Jesus ek soek my krag in U en in U groot mag.
Herlewing wanneer ons God se aangesig soek met vas en gebed 


Lees Matteus 6:16-17 Jesus sê: 16“As julle vas, moet julle nie soos skynheiliges met lang gesigte rondloop nie. Hulle mismaak hulle gesigte sodat die mense kan sien dat hulle vas. Dit verseker Ek julle: Hulle het hulle beloning klaar weg. 
Jesus het met sy koms nie die praktyk van vas opgehef nie, maar dit juis kom bevestig. Hy begin sy openbare bediening met ’n 40-dae vas. In Matteus 6:16-18 gee Hy voorskrifte vir wanneer iemand vas. Hy sê uitdruklik: “As julIe vas...” Nêrens in die Nuwe Testament word vas opgehef nie.

Stof tot nadenke:
Bennie Mostert: Dit was deur my kontak met Francois Vosloo en Operasie Mobllisasie dat ek die beginsels, praktyk en waarde van gebed en vas ontdek het. Mettertyd het ek daaroor begin lees en later vir ongeveer ’n jaar lank een dag per week, op ’n Donderdag, gevas. Dit was ’n nuwe ervaring.

Gedurende ’n byeenkoms in Korea in Oktober 1993 het C. Peter Wagner gepraat van 25 Junie 1994 wat A Day to Change the World genoem sou word. Op hierdie dag sou 25 miljoen gelowiges reg oor die wêreld saambid vir herlewing en wêreldevangelisasie. Die dag sou voorafgegaan word deur verskeie gebedsinisiatiewe, waaronder ’n 40 dae vas. Dit sou op 17 April 1994 begin en aanhou tot 25 Junie 1994. Ná baie gebed en oorweging het ek oortuig gevoel dat ek die volle 40 dae sou vas. Omdat ek voldag gewerk het en betrokke was by die reëlings vir A Day to Change the World in Suid-Afrika, het ek besluit op ’n vloeistofvas. Die vloeistofvas het enige tipe vloeistof ingesluit. Ons sou een of twee keer per dag ’n koppie sop drink. Op 17 April het ek saam met ’n paar ander Christene begin vas. 


Die eerste drie dae was moeilik, maar daarna was dit makliker – tot die 21ste dag. Dit was asof ons teen ’n muur te staan gekom het. Dit het gevoel of ons nie by God kon uitkom nie. Daar was geen vordering nie. Die Bybel was “dood” wanneer ons dit gelees het. AI vyf van ons het dit beleef (van dag 20 af het nog ’n persoon saam gevas). 


Op die 33ste dag skakel ’n vriend my en vra om hom te kom help. Hulle was in ’n geweldige stryd gewikkel. Die daaropvolgende dae was ons elke oomblik wat ons wakker was, in geestelike oorlogvoering betrokke. Dit was een van die mees intense “gevegte” waarby ek ooit betrokke was. Toe die mag van die Bose uiteindelik op die oggend van die 39ste dag van die vas breek, het God in ons midde gekom. Dit is moeilik om dit te beskryf. Dit is genoeg om te sê dat God vir ons daardie oggend om 2:30 gesê het dat daar herlewing sal kom – dat die onbereiktes die evangelie sal hoor, duisende Suid-Afrikaners na die nasies toe sal gaan om hulle van Christus te vertel en dat jongmense sal terugkom kerk toe. 

Die krag van vas was nie meer vir my teorie nie. Dit het vir my ’n werklikheid geword. 

Gebed: Here Jesus ons kom vandag bid vir die herlewing wat nodig is in die UAE. Ons is hier gevestig omdat U ons wil gebruik. Ons is U kinders en die LIG wat moet skyn in ‘n donker wêreld. Here breek die magte van die bose wat bind en terughou. In Jesus naam vra ons dit.  Stuur U Gees dat ons met vrymoedigheid sal begin getuig

Onophoudelike gebed deur die dag: Here Jesus laat U lig deur ons in die UAE skyn 
Herlewing wanneer ons God se aangesig soek sodat ons geestesoë sal oopgaan
Lees Efesiërs1: 16 ”…Wanneer ek in my gebede aan julle dink, 17bid ek dat die God van ons Here Jesus Christus, die Vader aan wie die heerlikheid behoort, deur sy Gees aan julle wysheid gee en Hom so aan julle openbaar dat julle Hom werklik kan ken. 18Ek bid dat Hy julle geestesoë so verhelder dat julle kan weet … 19 hoe geweldig groot sy krag is wat Hy uitoefen in ons wat glo. Dit is dieselfde kragtige werking van sy mag 20wat Hy uitgeoefen het toe Hy Christus uit die dood opgewek en Hom in die hemel aan sy regterhand laat sit het: 21hoog bo elke mag en gesag, elke krag en heerskappy, en wat daar ook al sprake van mag wees, nie net in hierdie bedeling nie, maar ook in die bedeling wat kom. 22Ja, aan Hom het God alles onderwerp, Hom bo alles verhef en Hom aangestel as hoof van die kerk. 23Die kerk is sy liggaam, die volheid van Hom wat alles in almal vervul.”
2 Konings 6 vers:15Die môre vroeg het die slaaf van die man van God opgestaan, en toe hy uitgaan, sien hy ’n leër rondom die stad, met perde en strydwaens. “Ag, Meneer!” sê die slaaf vir Elisa, “wat gaan ons nou maak?” 16Hy het geantwoord: “Moenie bang wees nie, dié wat by ons is, is meer as wat hulle is.” 17Elisa het gebid: “Here, maak tog sy oë oop dat hy kan sien.” Die Here het die oë van die slaaf oopgemaak, en hy het gesien: die berge rondom Elisa was vol perde en strydwaens van vuur.
Om voor God te nader en sy aangesig te soek is ‘n saak van groot erns. In God se teenwoordigheid word jy bewus van Sy heiligheid soos Jesaja toe hy sy sondigheid in die lig van God se heiligheid ontdek het in Jesaja 6: 5Toe het ek uitgeroep: “Dit is klaar met my! Ek is verlore! Elke woord oor my lippe is onrein, en ek woon onder ’n volk van wie elke woord onrein is. Dis wat herlewing doen. Jy besef jou sondigheid en onheiligheid. Jy besef hoe ver jy afgedwaal het en jy roep dit voor God uit. En jy ontvang vergifnis. God vergewe jou. 6Een van die serafs het toe ’n gloeiende kool met ’n tang van die altaar af gevat en na my toe gevlieg. 7Hy het my mond aangeraak met die kool en gesê: “Noudat die gloeiende kool jou lippe aangeraak het, is jou oortredinge vergewe, jou sonde versoen.”

Maar in God se teenwoordigheid word jy ook bewus van God se mag en krag wat om jou en in jou is. Dit is waarvoor Paulus  en Elisa bid. Dat ons sal besef God is in beheer. Hy is die Almagtige God. Aan Jesus is alle mag in hemel en op aarde gegee. Daarom moet dit ons aanspoor om God se aangesig te soek en by Hom te pleit dat Hy herlewing sal stuur. Meer nog dat Hy deur Sý krag in ons sal uitreik na mense om ons. Dat, soos Paulus dit stel, die liefde van Jesus ons sal dring om uit te reik na ander. Allereers deur gebed maar ook deur getuienis en omgee.

Stof tot nadenke:
Elmer Towns en Douglas Porter in The Ten Greatest Revivals Ever :”… herlewing is ‘n buitengewone werk van God waartydens Christene intens bewus word van Sy teenwoordigheid, hulle bekeer van hulle sonde en in hernude gehoorsaamheid aan die wil van God, wat hulle nou ken, hulle opnuut aan Hom toewy. Die vrug van die toewyding is ‘n verdieping in hulle persoonlike en gesamentlike ervaring van God en ‘n toenemende besorgdheid om andere ook vir Christus te wen.”

Gebed: Here Jesus ek bring vanoggend die jeug van ons gemeente en in Suid Afrika voor U. Here daar is baie aanvegtinge. Laat hulle herleef tot liefde vir U. Raak ook die ouers aan en die huwelike. Here Jesus U kan huwelike en gebroke verhoudings nuut maak. Genees asseblief Here.

Onophoudelike gebed deur die dag: Here Jesus open my oë vir U krag om ander te bereik. 
Herlewing wanneer ons breek met sonde en terugdraai...na Jesus toe.

Lees Lukas 15: 11-24  Lees weer vers :17“Toe kom hy tot inkeer en sê: ‘My pa het wie weet hoeveel dagloners, en hulle het almal oorgenoeg kos, en hier vergaan ek van die honger. 18Ek sal dadelik na my pa toe teruggaan en vir hom sê: ‘Pa, ek het teen God en teen Pa gesondig! 19Ek is nie meer werd om Pa se seun genoem te word nie. Behandel my soos een van Pa se dagloners.’20En hy het sonder versuim na sy pa toe teruggegaan. 2 Kron 7:  14  ...en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel. Spreuke 28:  13Wie sy sonde wegsteek, moet niks goeds te wagte wees nie; wie sy sonde bely en daarvan afsien, sal genade ontvang.
Herlewing is gerig op ‘n breek met jou afgedwaalde lewe en ‘n terugkeer na ‘n lewe van oorvloed liefde, genade en versorging. Die goue draad wat deur al drie die bogenoemde tekste loop is sonde belydenis en die afsien van sonde. Herlewing loop uit op ‘n terugkeer na Jesus as jou eerste liefde. Jy wil God se wil soek en doen. Ons moet berou toon oor sonde, bid en God se aangesig soek en dan volgens 2 Kronieke 7 vers 14 sê die Here, as ons “terug draai van ons bose weë af, sal Ek luister uit die hemel en julle sonde vergewe en hulle land laat herstel.” Luister hoe stel Paulus dit in Romeine 6: 12Moet dan nie toelaat dat die sonde nog langer oor julle heerskappy voer en julle die begeertes van julle sterflike aardse bestaan laat gehoorsaam nie. 13Julle moet geen deel van julle liggame in diens van die sonde stel as ’n werktuig om goddeloosheid te bedrywe nie. Nee, stel julle in diens van God as mense wat dood was maar lewend gemaak is, en stel elke deel van julle liggame in diens van God as werktuig om te doen wat God wil. 14Die sonde moet nie meer baas wees oor julle nie, want julle staan nie onder die wet van Moses nie, maar onder die genade. Die volgende aantal dae gaan ons fokus op ‘n lewe wat met sonde breek, en terugdraai na God toe.
Stof tot nadenke:

Jonathan Edwards:  Een uitwerking van herlewing is dat sondaars dadelik ophou met hulle sondige praktyke. 

Henry Blackaby en Claude V. King in hulle boekie Fresh Encounter  skryf die volgende oor die belangrikheid van terugdraai: Gebed is nie die enigste sleutel tot herlewing nie. Verootmoediging alleen is nie genoeg nie. Die soeke na God se wil is nie genoeg nie. Al bogenoemde is belangrik, maar berou wat veroorsaak dat ons terugdraai van ons verkeerde weë, is die eintlike vereiste. Geen herlewing kan plaasvind sonder berou en terugdraai van verkeerde weë nie. Ons moet eenvoudig terugdraai na God toe. 

Gebed: Here Jesus U is die Weg, die Waarheid en die Lewe. Here ek wil by U bly, by U leer en voluit vir U lewe. Help my vanoggend om met alle sonde in my lewe te breek. Ontmasker alle valsheid en leuens by my. Here U weet van die boesemsonde waarmee ek nog sukkel. Sonde wat nog steeds by herhaling gebeur. Ek bely dit opnuut vanoggend en in U naam breek ek daarmee. Gee my asseblief die krag om daarvan weg te bly en nie weer te herhaal nie. Ek bid ook vir elke ander gelowige in ons gemeente. Gee vir ons krag Here om op ons knieë voor  U te bly. Ons bid vir U kinders wat nog nie teruggekeer het nie. Raak hulle aan dat hulle sal terugkeer na U toe.
Onophoudelike gebed deur die dag: Vader wat in die hemel is laat kom ons nie in versoeking nie maar verlos ons van die bose.
Herlewing wanneer ons terugdraai om heilig te lewe
Lees Efesiërs 1: 3-14  Lees weer vers: 3Aan God, die Vader van ons Here Jesus Christus, kom al die lof toe! Hy het ons in Christus geseën met al die seëninge van die Gees wat daar in die hemel is. 4So het Hy, nog voordat die wêreld geskep is, ons in Christus uitverkies om heilig en onberispelik voor Hom te wees. 
Wanneer ons breek met sonde en teurugdraai na God toe kom ons by ons betsemming/ lewensdoel uit en dit is om heilig en onberispelik voor Hom te lewe. En om so te lewe is ‘n lewenslange groei wat op drie vlakke uitspeel: 
· Ontwikkeling van ons verhouding met God . Dit is die rede hoekom God ons gemaak het. Hy begeer ‘n verhouding met ons. Daar is geen sin en betekenis as ons God nie ken nie. Jer 9 23So sê die Here: Die wyse man moet nie in sy wysheid roem nie, die soldaat nie in sy krag nie, die ryk man nie in sy rykdom nie. 24Laat hom wat wil roem, daarin roem dat hy insig het en My ken.                                                                                

· Ons transformasie na die beeld van Jesus. Dit gebeur in jou binneste. Jy is bedoel om konstant te transformeer, en al hoe meer soos Jesus in jou lewe word.   2 Kor 3  18Ons almal weerspieël die heerlikheid van die Here, want die sluier is van ons gesig af weggeneem. Ons word al meer verander om aan die beeld van Christus gelyk te word.  

· Vergroting van ons afhanklike wandel in die Gees. Dit is nie iets wat jy kan opkikker of kunsmatig skep nie. Ons moet in die Gees wandel, deur die Gees gelei word en deur die Gees beheer word. In Gal 5  16  skryf Paulus: Wat ek bedoel, is dít: Laat julle lewe steeds deur die Gees van God beheers word,... 22Die vrug van die Gees, daarteenoor, is liefde, vreugde, vrede, geduld, vriendelikheid, goedhartigheid, getrouheid, 23nederigheid en selfbeheersing... 25Ons lewe deur die Gees; laat die Gees nou ook ons gedrag bepaal.

Stof tot nadenke:

Kerke in Jamaika het begin om te bid vir ‘n soortgelyke uitstorting van die Heilige Gees. Soos wat mense gebid het, het hulle verwagting vir ‘n naderende herlewing toegeneem. Teen 1869 het meeste Christene geglo dat God vir hulle herlewing sou stuur voor die einde van die jaar, maar niemand het die felheid waarmee die strome van seën uitgestort is, verwag nie. Hierdie herlewing het kroeë en dobbelhuise laat sluit, lank geskeide mans en vrouens met mekaar laat versoen, verlore kinders huis toe laat terugkeer, elke plek van aanbidding tot oorlopens toe volgemaak, die ywer van leraars aangevuur, die kerke gereinig, en baie sondaars tot bekering gebring. Dit het ook diegene wat nie hulleself voor God wou verneder nie, woedend gemaak. Die volk wat onlangs uit slawerny bevry is, het hulle ware vryheid in Christus besef en meeste het gekies om nooit weer terug te keer na die slawerny van sonde waaruit Christus hulle vrygemaak het nie. Jamaican Revival, 1860. 

Gebed: Here Jesus ek weet sonder U is ‘n lewe van heiligmaking nie moontlik nie. U het my gered en ‘n nuwe lewe kom gee. Dankie vir U groot liefde. Help my Here om te lewe tot U eer. Help my om U te gehoorsaam en te doen wat U van my vra. Ek vra dat U ons gemeente tot ‘n heilige lewenswandel sal aanspoor en dat ons erns sal maak met die gebod van liefde vir U, liefde vir mekaar en liefde vir ons naaste.
Onophoudelike gebed deur die dag: Vader maak my meer en meer soos Jesus in my liefde vir U, mekaar en ander.
Herlewing wanneer ons terugdraai en die omvang van groei besef
Lees 1 Petrus 2:1-10  Lees weer vers:1 Hou dan op met elke vorm van kwaad, met alle bedrog, huigelary, jaloesie en kwaadpratery. 2Soos pasgebore kindertjies smag na melk, moet julle smag na die suiwer geestelike melk, sodat julle daardeur kan opgroei en die saligheid verkry.
Herlewing gebeur wanneer God deur die krag van die Gees teenwoordig is. En wanneer jy geestelik groei en ‘n lewe van heiligmaking najaag kan jy dit nie in eie krag doen nie. Geestelike groei geskied deur die werking van die Heilige Gees in jou lewe. Geestelike groei is die ontwikkeling van jou verhouding met God, en dit gebeur deur die werking van die Heilige Gees. 1 Kor. 2 14Die mens wat nie die Gees van God het nie, aanvaar nie die dinge van die Gees van God nie. Vir hom is dit onsin. Hy kan dit ook nie verstaan nie, omdat dit geestelik beoordeel moet word. ‘n Tweede aspek is dat Geestelike groei word konstant deur sataniese magte teegestaan. Die duiwel sal alles in sy vermoë doen om hierdie groei te voorkom. Mark 4. 14“Die saaier saai die woord. 15Daar is mense by wie daar soos op ’n pad gesaai word: sodra hulle die woord hoor, kom die Satan en vat die woord weg wat in hulle gesaai is.  Daar is ‘n derde saak van groot belang: Geestelike groei gebeur waar jy betrokke is by die kerk as geloofsgemeenskap. Groei vind plaas wanneer elkeen saam met ander sy/haar gawes aanwend tot voordeel van die ander, ons saam betrokke is by ons selgroepe, Bybelstudie en aandidding en ons mekaar aanmoedig. Heb. 10  24Laat ons ook na mekaar omsien deur mekaar aan te spoor tot liefde en goeie dade. 25Ons moenie van die samekomste van die gemeente af wegbly soos party se gewoonte is nie, maar mekaar eerder aanmoedig om daarheen te gaan, en dit des te meer namate julle die oordeelsdag sien nader kom. Daar is ‘n vierde en laaste saak om te noem: Geestelike groei is God se wil vir jou lewe maar dit is jou verantwoordelikheid. God het ons geskape met ‘n vrye wil en ofskoon Hy in ons werk is en bly dit ons verantwoordelikheid om uit te werk wat God inwerk. Fil. 2 12My geliefdes, julle was altyd gehoorsaam wanneer ek by julle was. Des te meer moet julle gehoorsaam wees nou dat ek nie daar is nie. Julle moet julle met eerbied en ontsag daarop toelê om as verloste mense te lewe, 13want dit is God wat julle gewillig en bekwaam maak om sy wil uit te voer.

Stof tot nadenke:
Leonard Ravenhill in sy boek Hoekom herlewing talm skryf as volg: Herlewing draal omdat die evangelie goedkoop, onderhandelbaar en gekommersialiseerd gemaak is; weens vrees vir menslike opinies; omdat ons nie desperaat genoeg is nie en omdat ons God se eer steel. Dieselfde skrywer skryf in sy boek Revival, God’s way: Baie mense stel belang in herlewing. ‘n Mindere groep is besorgd oor herlewing. ‘n Klein groepie dra ‘n las vir herlewing. Enkeles is gebroke oor daar nie herlewing is nie. Tog, geestelike herlewing is nie ‘n alternatief vir die kerk nie, dit is ‘n dringende noodsaaklikheid. 

Gebed: Here Jesus ek bid vir kragtige groei in my lewe. Laat my herleef tot ‘n diepe liefde vir U. Laat my lewe groei met die vrug van Gal. 5:22, liefde, vreugde, vrede, geduld, vriendelikheid, goedhartigheid, getrouheid, 23nederigheid en selfbeheersing.
Onophoudelike gebed deur die dag: Here Jesus bring herlewing in U gemeente, die Emirate en Suid-Afrika.
Herlewing wanneer ons terugdraai en onsself aan Jesus gee/toewy.

Lees Rom 12: 1-8  Lees weer vers :1 En nou doen ek ’n beroep op julle, broers, op grond van die groot ontferming van God: Gee julleself aan God as lewende en heilige offers wat vir Hom aanneemlik is. Dit is die wesenlike van die godsdiens wat julle moet beoefen. 

Daar kan geen groei wees sonder terugdraai nie. Dis die begin van die proses. Maar sonder voortgaande heiligmaking sal jy en ek nie ‘n tree verder kom nie. Vir ons persoonlike lewens moet bekering ‘n daaglikse saak wees. Daagliks die uittrek van die oue en die aantrek van die nuwe. ‘n Ander manier om hierdie proses te beskryf is die proses van gehoorsame gee van jouself of toewyding. Die ingesteldheid, wanneer dit by ‘n heilige lewe kom, moet wees:

Ek gee myself uit dankbaarheid as ‘n lewende offer omdat  God se liefde in Jesus my nuutgemaak en gered het. Dis ‘n reaksie op God se liefde. Ek gee myself gehoorsaam d.w.s met volle oorgawe. Soos die offerdier op die altaar geplaas is, so offer ek myself op die altaar aan God. Ek hou nie terug nie. “ Neem my lewe laat dit Heer, U gewy wees meer en meer. Neem hande maak hul sterk, diensbaar in u goeie werk. Neem my goud en silwer Heer, niks noem ek my eie meer. Neem my stem en laat my sing, altyd aan U hulde bring. Neem my voete skoei hul Heer, met bereiheid tot U eer.” Oorgawe behels die oorhandiging van beheer aan God. Dit gebeur deur ‘n wilsbesluit om myself  aan God te kom oorhanig op die offeraltaar voor Hom. Ek gee myself as ‘n heilige offer. In Christus het God my op ‘n weg geplaas wat anders as die weg van die wêreld is. Die wêreld se weg is breed en gesentreer rondom “Me”, “Myself” and “I”. Dis ‘n weg wat gaan oor prestasie en kompetisie eerder as genade en barmhartigheid, oor mag en krag eerder as weerloosheid en liefde, oor vertoon en prestige eerder as nederigheid en selfverloëning. Die weg van God se kinders is een van karakter, wat die lewe van bine na buite lewe, teenoor die wêreld van vandag, waar mense karakter ingeruil het vir kosmetiese vertoon en wat die lewe van buite na binnetoe probeer lewe. Ek gee myself as ‘n offer wat aanneemlik is vir God. In die gee van myself weet ek God aanvaar my offer. Dit is iets waarin God ‘n behae het. God wil dit! Ek gee myself sodat God my kan transformeer. In die oorgawe en volhardende gee elke dag, sal God my deur sy Gees lei om al hoe meer na die beeld van Jesus te verander.
Stof tot nadenke:
R.E. Davies in sy boek I will pour out My Spirit skryf: Bekering vereis dat ‘n mens terugdraai van sonde af. Dit vereis ‘n verandering in ons leefstyl. Te veel kere probeer ons so na as moontlik aan die wêreld leef sonder om te sondig. Ons flikvlooi met versoekings wanneer ons daarvan moet wegvlug. Bekering vereis ‘n radikale wegbreek van sonde. Jy moet ontslae raak van elke afgod in jou hart, elke bose vesting afbreek en jouself uit situasies verwyder waar jy versoek word. Dit vereis ‘n verandering in jou wil. As jy begeer om God se wil te doen, dan sal God jou daartoe instaat stel. As jy eers toegelaat het dat God se wil jou wil verander, dan moet jy voortgaan en Hom toelaat om ook jou optrede te verander. 

Gebed: Here Jesus ek bely dat ek dikwels vergifnis van sonde vra, net om van 'n skuldgevoel ontslae te raak. Boonop toon ek dan ook min dankbaarheid teenoor U, wat my vrygemaak het. Vergewe my asseblief. Ek gee myself aan U as ‘n lewende offer.
Onophoudelike gebed deur die dag: Here ek gee myself aan U as ‘n lewende offer
Herlewing wanneer ek terugdraai, myself gee en Jesus is my passie
Lees Fillipense 3: 1-21  Lees weer vers: 7Maar wat eers vir my ’n bate was, beskou ek nou as waardeloos ter wille van Christus, 8ja, nog meer: ek beskou alles as waardeloos, want om Christus Jesus, my Here, te ken, oortref alles in waarde...10Al wat ek wens, is om Christus te ken, die krag van sy opstanding te ondervind en deel te hê aan sy lyding deur aan Hom gelyk te word in sy dood, 11in die verwagting dat ek self deel sal hê aan die opstanding uit die dood.
In die fliek Faith Like Potatoes vertel Angus Bucken, ‘n boer uit Kwazulu Natal Midlands, hoedat sy lewe voor sy bekering gedryf is deur ‘n energie wat hy nie kon definieer nie. Hy was op soek na iets wat sin en betekenis aan sy lewe kon gee. Hy beskryf dit as volg: ‘It was though I had my foot flat on the accelerator and I could not get it of. It was stuck. I was going flat-out and I was burning away on the inside…’ Die dag toe hy en sy familie, in ‘n klein Metodiste kerkie, hulle lewens aan Jesus oorhandig het, het hy ‘n sin en betekenis ontdek wat tot vandag toe sy lewe ten volle bepaal. Saam met Paulus kon hy uitroep: Filip 310Al wat ek wens, is om Christus te ken, die krag van sy opstanding te ondervind...God het Angus Bucken kragtig gebruik in die uitbreiding van sy koninkryk. Hy het letterlik al 100de saamtrekke gehou regdeur Afrika, Engeland en Amerika. Duisende mense het tot geloof in Jesus gekom en wonderwerke het by talle geleenthede plaasgevind en vind dit nog steeds plaas. 

Stof tot nadenke:
Om tot liefde vir Jesus te herleef moet jy saam met Paulus en Angus Bucken kan getuig: Filp 38‘ek beskou alles as waardeloos, want om Christus Jesus, my Here, te ken, oortref alles in waarde... 10Al wat ek wens, is om Christus te ken, die krag van sy opstanding te ondervind...’ Is Jesus die foukspunt, die spilpunt, die passie waarom jou lewe draai? Beplan jy met Jesus in gedagte of is daar nog ander dinge waaraan ons ons harte hang?  Dinge waarom ons droom en waarna ons hunker. Ander dinge wat ons lewe betekenis gee en belangriker is as Jesus. Ondersoek vandag jou lewe en wees eerlik. Wat is die diepste dryfkrag in jou lewe?  Jesus alleen....of  word my lewe gedryf deur

· die sug na erkenning en ander se goedkeuring my lewe?

· die begeerte na besittings en dinge (materialisme)?

· die vrees vir mislukking vanweë onrealistiese eise of die vrees vir onvoldoende versorging vir my ou dag of die vrees dat my kinders mislukkings van hulle lewens en huwelike sal maak?

· die negatiewe emosies van woede, haat en bitterheid?

· die skuldgevoelens van boesemsonde waarmee ek nie kan breek nie?

Watookal die dryfkrag in jou lewe...as dit nie Jesus alleen is nie, moet jy voor God verootmoedig, belydenis doen van dit wat skeiding maak, breek met die afgode wat jou lewe beheer en aan Jesus jou lewe oorgee.
Gebed: Here Jesus ek gee opnuut aan U die beheersentrum van my lewe. Neem oor Here. Verander my verkeerde ingesteldheid, my selfgerigte styl, my min vertroue in U. Verander my om U lief te hê met hart, siel, verstand en krag. Ek bid dat U ons gemeente sal oorweldig met U liefde – soos U gemaak het met ‘n Paulus op Damaskus. Here ons wil meer en meer soos U word in karakter en in krag . 
Onophoudelike gebed deur die dag: Here laat my U ken, meer en meer elke dag.
Herlewing wanneer ek terugdraai en my prioriteite rondom Jesus bou
Lees Matteus 6: 25-34  Lees weer vers:“33Nee, beywer julle allereers vir die koninkryk van God en vir die wil van God, dan sal Hy julle ook al hierdie dinge gee. 34“Moet julle dus nie oor môre bekommer nie, want môre bring sy eie bekommernis. Elke dag bring genoeg moeilikheid van sy eie.”
Wanneer jy terugdraai en jy gee jouself in gehoorsaamheid aan Jesus dan verander jou lewe sigbaar. Mense begin sien dat dinge anders in jou lewe verloop. Jy begin vrugdra en jou lig begin skyn. Hoekom? Want jy herleef tot liefde vir Jesus. En volgens Matteus 6: 21Waar jou skat is, daar sal jou hart ook wees.” Jou prioriteite verander en word gebou rondom Jesus en wat vir hom belangrik is. Jy sien dit en beleef dit omdat:
· Jou fokus begin verskuif. Jy beweeg algaande van selfgesentreerdheid na ‘n fokus op dit wat die Here wil. Die Here sal vir jou toetse stuur wat altyd sal tred hou met die groei wat daar op daardie stadium is. En in die mate wat jy oorwin gaan jy Hom alhoemeer vertrou vir die volgende stap. Die Here snoei jou en verwyder onnodige sake uit jou lewe. Dis dinge wat jou tyd opneem en waarsonder jy kan klaarkom. Jou lewe gaan ‘n bietjie eenvoudiger raak in terme van jou fokus. Onthou, Paulus sê al wat ek begeer is om Jesus te ken.

· Jou familie verander. Jy begin alhoemeer ‘n begeerte ontwikkel om by jou geestelike familie te kom inskakel. Die kerk en jou omgeegroep gaan belangrik word. Jy wil saam deelneem aan gebed. Jy gaan agterkom dat jy veral daar ondersteuning geniet wat jou sal help vrugdra.

· Jou fondasie verander. Jy begin alhoemeer jou vertroue op die Here Jesus plaas en op die Woord en die bestudering daarvan. Jou begeerte is na die Woord.

· Jou funksie verander. Dis merkwaardig hoe dinge soos jou werk en ander take altyd voorkeur geniet. Alles dinge wat werklik belangrik is. Maar wanneer jou fokus skuif en jou familie verander asook jou fondasie besef jy een groot saak: As die Here die huis nie bou nie tevergeefs werk die wat daaraan bou. (Ps 127). Jy begin ook alhoemeer betrokke raak by aktiwiteite van diens, versorging en getuienis. 

· Jou feeste verander. Waar jy op die wêrledse genot en feesviering konsentreer om geluk te bewerk verander jou hunkering na ‘n fees met God en Jesus in aanbidding Jy ervaar Jesus Sy vrede en blydskap in jou lewe.

Stof tot nadenke:
Elmer Towns en Douglas Porter skryf in hulle boek The Ten Greatest Revivals Ever: “Party goed wat mense se aandag van God af weglei: Korter werksure, beter en gemakliker werkstoestande, moderne geriewe, nuut-ontdekte rykdom, Verenigde Nasies en hulle humanitêre hulp aan die armes, sekularisasie, toename in rasionele denke (denke verwyder van goddelike openbaring) en die ontkenning van die outoriteit van die Bybel en die bonatuurlike. “
Gebed: Here Jesus, U wat onverdeelde trou eis, ons bely dat ons daarvan hou om met 

mense te gesels en te kuier, maar wanneer ons moet kerk toe gaan, bidure bywoon of huisgodsdiens hou, dink ons gou aan ander dinge wat vir ons belangriker lyk. Wees ons genadig! Skep vir ons 'n rein hart en vernuwe ons gees, sodat ons elke dag u teenwoordigheid meer en meer sal soek. Verander ons prioriteite asseblief Here
Onophoudelike gebed deur die dag: Here Jesus ek bely U as Koning van my my lewe. 
Herlewing wanneer ek terugdraai, my kruis opneem en Jesus volg
Lees Lukas 9: 23-27 Lees weer vers: 23 Toe het Hy vir almal gesê: “As iemand agter My aan wil kom, moet hy homself verloën, elke dag sy kruis opneem en My volg,..Lees ook Lukas 14 vers: 23  Hy draai toe om en sê vir hulle: 26“As iemand na My toe kom, kan hy nie my dissipel wees nie tensy hy afstand doen van sy eie vader en moeder en vrou en kinders, en broers en susters, ja, selfs van sy eie lewe. 27Iemand wat nie sy eie kruis dra en agter My aankom nie, kan nie my dissipel wees nie.
Herlewing is ‘n breek met die sonde, ‘n terugdraai na Jesus toe asook ‘n lewe van selfverloëning. Wanneer Jesus die passie van jou lewe word en wanneer jy jou prioriteite rondom Hom bou sal jy ook begin opoffer.

Stof tot nadenke:
Jesus het dit baie duidelik gestel dat indien iemand nie bereid is om homself te verloën, sy kruis op te neem en Hom te volg nie kan hy nie ‘n dissipel van Hom wees nie. Herlewing vra ‘n volledige breek met sonde, ‘n totale prysgawe van jou eie wil en die blymoedige onderwerping aan die Here se wil. Dit is geen geringe of maklike saak nie. Kinders van die Here vind dat hulle vlees telkens maar weer in stryd kom met die Here se Gees (vgl Gal 5:17). Kruisdra behels dat God se wil in letterlik alles wat ons dink, sê, doen of nalaat om te doen gesoek moet word. Vir gelowiges wat leef soos mense van die lig, geld net een maatstaf: "Vra julle voortdurend af of iets vir die Here aanneemlik is" en: “probeer te wete kom wat die Here wil dat julle moet doen" (Ef 5:10 en 17). Paulus skryf: "Ons vra God dat julIe, deur al die wysheid en insig wat die Gees gee, tot volle kennis kan kom van sy wil. Ons bid dat julle tot eer van die Here sal lewe deur net te doen wat Hý verlang' (Kol 1:9,10). 

Gebed: Ons bid die Woord. Here God Almagtig, U is groot, al die lof kom U toe, ontsagwekkend is U bo alle gode (1Kron.16:25). Here, U vra vir gehoorsaamheid, dat ons U met ons hele hart sal dien en sal let op die groot dinge wat U vir ons gedoen het (1 Sam.12:20-24). 

Wysheid begin met die dien van die Here; almal wat dit doen, het ware insig Ps.111:10). Here, U belowe dat as ons wysheid kortkom, U dit vir ons sal gee. Ons vra vir wysheid (Jak.1:5) en dat U ons sal leer om U te vrees. 

Vader, ons bid dat almal in ons gemeenskap en ons land U sal vrees. Laat die hele aarde die Here vrees, laat al die bewoners van die wêreld vir Hom ontsag hê (Ps.33:8). Mag U Gees van wysheid en verstand, die Gees van raad en sterkte, die Gees van kennis en van die vrees van die HERE, KRAGTIG OP ONS RUS (Jes.11:2 Ou Vertaling). Mag die mense in ons gemeenskap en ons land kies om U te vrees. U het ons verootmoedig en ons laat honger ly, om aan ons bekend te maak dat die mens nie van brood alleen lewe nie, maar dat die mens lewe van alles wat uit die mond van die HERE uitgaan. U het ons onderrig soos ’n man sy seun onderrig, sodat ons U kan leer vrees (Deut.8:3-6). Leer ons, HERE, U weg: ons sal in U waarheid wandel; verenig ons harte tot die vrees van U Naam (Ps.86:11 Ou Vertaling). Help ons om weg te bly van die kwaad en te doen wat goed is, om vrede te soek dit na te jaag (Ps.34:13-14). Ons kies dan vandag om net vir U te dien en te vrees (Jos.24:14-15). 

Onophoudelike gebed deur die dag: Here Jesus maak my ‘n dissipel volgens U Woord.
Herlewing wanneer ouers vir hulle kinders bid
Lees Job 1: 1-5 Lees weer vers: 1 “Daar was 'n man met die naam Job. Hy het in die land Us gewoon. Hy het onberispelik geleef, 'n man met integriteit.Hy het God gedien...4Elke jaar wanneer een van sy seuns verjaar het, het hulle die ander broers en susters genooi om saam te kom partytjie hou. Dan het hulle vrolik saam geeet en gedrink. 5 Na so 'n partytjie, wat soms vir 'n hele paar dae aangehou het, het Job sy kinders voor God gereinig. Dan het hy vroegoggend opgestaan en vir elkeen van hulle 'n brandoffer gebring. "Miskien het my kinders gesondig en God in hulle gedagtes gevloek." So het Job elke keer gedoen. (Die Nuwe Lewende Vertaling)
Dit is en bly vir enige ouer ‘n hartseer saak as kinders nie ‘n liefde vir die Here openbaar nie. As hulle met “wêreldse goed” besig bly en nie die pad van die Here loop nie. Hoe maak ‘n ouer om seker te maak dat kinders wel die Here se pad sal volg? Job leer vir ons twee dinge. Allereers moet jy as ouer seker maak dat jou eie lewe voor die Here in orde is. Jy moet self met integriteit lewe en die Here dien. Tweedens bly in gebed voor die Here oor jou kinders. Bly op jou knieë vir die heilige lewenswandel van jou kinders. God sal jou nie teleurstel nie.
Stof tot nadenke:
Leona Choy in die boek Andrew Murray: Beelddraer van Ewige Liefde skryf: Die voorouers van Dr. Adrew Murray aan sy vader se kant was boere uit die distrik Aberdeenshire in Skotland. Interessant genoeg het Dr. Murray se vader en oupa en oupagrootjie die naam Andrew Murray gehad. Die Murrays het meestal tot die "Old Light Presbyterians" behoort, 'n kerk wat in die agtiende eeue vele Godsvresende lidmate gehad het. Die Murray voorgeslagte het geboer op die plaas Lofthills en daar word vertel dat een van die ou boere van hierdie plaas besonder doof was. Hy sou oor die heuwels van die plaas stap en hardop bid vir sy familie en vriende, sonder dat hy wis dat hulle hom hoor. Hulle sê dat byna almal vir wie hierdie heilige man van God voorbidding gedoen het, later in hulle lewens tot bekering gekom het en soliede Christene geword het. Die oupa van dr. Andrew Murray het die plaas Lofthills verlaat om die beroep van meulenaar te beoefen. Hierdie oupa was 'n diep man van God gewees en bekend vir sy vroom lewenswandel. Hy het op 'n vroeë ouderdom te sterwe gekom en daar word vertel dat toe hy op sy sterfbed lê, kon die mense hoor hoe hy in die stilte van die nag vir elk van sy kinders by die naam bid. Dit het so 'n diep indruk op sy twaalfjarige seun gemaak dat dié op die daad besluit het om sy lewe aan die Evangelie te wy! Sy vrou het hierna desnieteenstaande moeilike omstandighede die kinders in die vrese van God opgevoed. Beide seuns, Dr Andrew Murray se vader en sy oom het hulle bekwaam vir die bediening. Dr. Murray se vader, wie ook geheet het Andrew Murray, het hom geroepe gevoel om 'n sendeling te word. 
Aangehaal uit:reforma.moreson.org.za/Dr_Andrew_Murray_se_voorouers.html
Gebed: Here Jesus in U naam bid ons vir ons kinders se redding en heilige lewenswandel. Ons pleit dat waar kinders van U afgedwaal het hulle U sal ontmoet en waar daar ouers is wat nie opreg lewe en U nie dien nie U hulle genadig sal wees en deur U Gees tot herlewing bring. Here help my as ouer om met ingetriteit en liefde vir U, my kinders so te lei en op te voed dat hulle U sal liefhê. Here vanoggend bid ek vir die kinders en ouers van ons gemeente en vir Suid Arfika. Here Jesus seën hulle asseblief.
Onophoudelike gebed deur die dag: Here Jesus ek bid vanoggend dat U my en my kinders tot liefde vir U sal bring en hou.
Herlewing wanneer ons met ons kinders daaroor praat en daarvoor pleit
Lees Deuteronium 6: 1-24 Lees weer vers: 4“Luister, Israel, die Here is ons God, Hy is die enigste Here. 5Daarom moet jy die Here jou God liefhê met hart en siel, met al jou krag. 6“Hierdie gebooie wat ek jou vandag gegee het, moet in jou gedagtes bly. 7Jy moet dit inskerp by jou kinders en met hulle daaroor praat as jy in jou huis is en as jy op pad is, as jy gaan slaap en as jy opstaan.”
Om met jou kinders oor die wette van die Here te praat is uiters belangrik. God wil dit so hê. Deel van hierdie gesprek is om jou kinders se aandag te vestig op die groot dade van God volgens Deteronium 6 vers 20“Wanneer jou seun jou in die toekoms vra: Wat beteken die verordeninge en die voorskrifte en die bepalings wat die Here ons God vir u gegee het? 21moet jy hom antwoord: Ons was in Egipte die farao se slawe, en die Here het ons daar deur sy magtige dade bevry 22toe Hy voor ons oë tekens en groot wonderdade gedoen het en rampe oor Egipte laat kom het, oor die farao en sy hele huis.”  Om oor God se groot dade te praat motiveer jou en my om God se gebooie te gehoorsaam. Om oor herlewing met jou kinders te praat is om oor God se groot dade te praat. Dit motiveer ons tot groter gehoorsaamheid. Vertel jou kinders daarvan. 

Stof tot nadenke:
Een van Dr. Andrew Murray se susters het die volgende rondom hulle vader en sy werk te sê gehad in 'n klein boekie getiteld "Unto Children's Children": Net so heilig soos die herinnering aan die Sondagaande is die herinnering aan die Vrydagaande wanneer ons vader gereeld ernstig om herlewing gebid het. Hy sou homself in sy studeerkamer opsluit en dan vroeëre verhale lees van die herlewing in Skotland en ander lande. Soms kom hy uit die studeerkamer te voorskyn met GILLIE'S "Collection" in sy hand, om dan daaruit vir ons voor te lees die verhaal van die uitstorting van die Gees op Schotts, of van die herlewing te Kilsyth en Cambuslang. Eenkeer lees hy ons iets voor aangaande leraars wat veertig jaar gebid het vir herlewing voordat dit gebeur het, en daarop volg hy: "Ja, en dat is langer dan zes-en dertig jaren." Ons kinders sal nooit vergeet hoe ons buite die deur van sy studeerkamer staan en luister het na sy luide geroep na God en sy ernstige smekinge vir die uitstorting van die Heilige Gees nie.
Hy het nie tevergeefs gebid nie. Vele kan hulle nog herrinner hoe, op die Konferensie te Worcester in 1860, toe 'n golf van seëninge pas oor Amerika, Ierland, Skotland en Engeland gestroom het, en ook die kus van Suid-Afrika bereik het, sy stem hom heeltemal begeef het toe hy spreek van sy groot verlange na 'n herlewing. Binne een jaar van die datum val die seëninge op sy eie gemeente neer. Wie sal die vreugde van hierdie landbouer kan beskryf wat so lank geduldig gewag het op die kosbare vrug toe die lydsaamheid van sy hoop so ryklik beloon word. "Ek kan my die vreugde van pappa voorstel," skryf een van die kinders wat aan huis was; "Ek dink dat hy saam met Simeon kon gesê het : Nou laat U Here, U dienskneg gaan in vrede volgens U woord, omdat my oë U heil gesien het." Toe hierdie brief aan hom voorgelees was, het daar trane in ds Murray snr. se oë gekom en hy het gesê: "Dit is presies wat ek gevoel het".
Aangehaal uit:reforma.moreson.org.za/Dr_Andrew_Murray_se_voorouers.html
Gebed: Here Jesus dankie vir die herlewing wat U alreeds in ons land se geskiedenis kom gee het. Laat dit weer gebeur in ons lewens sodat ons kinders dit kan ervaar.

Onophoudelike gebed deur die dag: Here gee herlewing in ons land en gesinne.
Herlewing vir Suid-Afrika en die Emirate is moontlik by God
Lees Esegiël 37: 1 -14: Lees weer vers: 1 Die mag van die Here het my in besit geneem en my deur die Gees van die Here uitgebring en neergesit binne-in ’n laagte. Die laagte was vol bene. 2Die Here het my om die bene laat loop, en ek het gesien daar is baie bene in die laagte en hulle is baie droog. 3Toe vra Hy vir my: “Mens, kan daar in hierdie bene weer lewe kom?”Ek het geantwoord: “Nee, dit weet net U, Here my God.” ...14 “Ek sal my Gees in julle laat kom sodat julle kan lewe en Ek sal julle in julle land laat woon. Dan sal julle besef dat Ek die Here is. Ek het dit gesê en Ek sal dit doen,” sê die Here.”
Wanneer God herlewing gee dan verander hy dood in lewe. Wanneer die situasie dood en onmoontlik lyk is herlewing nie vir God ‘n probleem nie. Hoe erg dit okal mag lyk. Niks is vir God ontmoontlik nie.  Die Gees wat lewend maak is ook die Gees wat lewe gee. Jesus stel dit duidelik in Johannes 6 vers 63Dit is die Gees wat iemand lewend maak; die mens self kan dit nie doen nie. Wat Ek vir julle gesê het, kom van die Gees en gee lewe. In die doodsheid wat in Suid Afrika in 1861 geheers het, het God herlewing gebring en God kan dit weer doen in die huidige toestand in ons land en in die Emirate.
Stof tot nadenke:
Die oorsprong van die herlewing was o.a. 'n herlewing wat sedert 1857 in die VSA uitgebreek het wat daarna ook na Ierland, Skotland, Engeland en Wallis versprei het. 
Prof Attie Barnard skryf in “Eeufees van die Pinksterbidure 1861-1961” dat die herlewing in die VSA sy ontstaan gehad na jare van "diepe geestelike insinking en 'n geestelike doodsheid en agteruitgang op verskillende terreine van die godsdienstige lewe. Hierdie agteruitgang het saamgehang met 'n tydperk van groot finansiële teenspoed." Veral 'n ongekende finansiële ineenstorting aan die einde van die 1850's in die VSA het mense laat gryp "na dié God vir wie hulle in 'n tyd van voorspoed opsy geskuif het..." Berigte wat oor die herlewing in kerklike tydskrife en die sekulêre pers in Suid-Afrika verskyn het, het ook hier in Suid Afrika 'n verlange laat ontstaan na herlewing. Dit in 'n tyd toe ons samelewing o.a. gekenmerk was deur 'n "dorheid en doodsheid op geestelike gebied." Reeds sedert die 1830's is daar begin met die hou van bidure in Suid-Afrika waar mettertyd al meer vir herlewing gebid is. So berig die predikant van Caledon bv. op 'n ringsitting in 1838 m.b.t. bidure in sy gemeente: "Wij bidden dan dat de Heere mogt zijne Heilige Geest uitstorten..." Ook Dr. Andrew Murray se pa, Ds. Andrew Murray Sr. wat predikant op Graaff-Reinet was, het in 1838 op die ringsitting aldaar voorgestel dat die predikante en hulle gemeentelede ernstig moet bid "om de uitstorting des Heiligen Geestes ten einde er eene herlewing in den godsdiens onder ons moge plaats hebben."  In 1846 verwys Ds. G.W.A van der Lingen van die Paarl o.a. na die gereformeerde kerk in Suid-Afrika wat in 'n "jammerlyken toestand is, en tot de diepste ellende vervallen zal tenzy het Gode behagen zyn licht en zyne waarheid, zynen Geest te zenden, en haar op te wekken tot geestelyk leeven." En God het geantwoord. Hy het herlewing gestuur.

Gebed: Here Jesus ons is diep bewus van die geestlike toestand van die kerk in ons land. Ons weet dat daar by so baie ‘n geestelike doodsheid is. Laat U Gees ons weer tot lewe bring soos U dit in die verlede laat gebeur het. O Gees van God bring lewe asb.

Onophoudelike gebed deur die dag: Here laat U Gees ons meer in U beeld omskep.

Herlewing wanneer ons gemeente voor God verenig in voorbereiding daarvoor.
Lees Handelinge 1: 1- 7  Lees weer vers: 4 Terwyl Hy ’n keer saam met hulle aan tafel was, het Hy hulle beveel: “Moenie van Jerusalem af weggaan nie, maar bly wag op die gawe wat die Vader belowe het, soos julle van My gehoor het. 5Johannes het wel met water gedoop, maar julle sal binne ’n paar dae met die Heilige Gees gedoop word.”
Na Jesus se opstanding uit die dood het Hy nog 40 dae op die aarde vertoef en aan verskeie mense verskyn waaronder ook Sy dissipels. Hy het met hulle oor die konninkryk van God gepraat en ook belowe dat lewe as deel van God se koninkryk nie in eie krag of politieke mag of gesag geskied nie. Dit geskied deur die Heilige Gees wat ons sal lei in die waarheid. Jesus sal self Sy Gees stuur en dit het gebeur 10 dae na Sy hemelvaart op die dag van Pinkster.
Stof tot nadenke:
Die uitwerking van die konferensie te Worcester het alle verwagtinge oortref. In sy verslag oor die herlewing(opwekking) van 1860, verklaar prof. Hofmeyer dat "die mededelinge omtrent die opwekking in Amerika en elders kragtig meegewerk het om die aandag by die onderwerp te bepaal, en 'n begeerte na daardie seëninge op te wek. Op die April-vergadering van die Christelike konferensie, wat op Worcester gehou is - een van die geseëndste byeenkomste wat ooit in Suid-Afrika gehou is - waar hierdie saak die vernaamste onderwerp van bespreking en gebed was, was dit op treffende wyse duidelik dat die Here Sy volk vir hierdie seëninge voorberei het. Die herlewing het onmiddellik na hierdie konferensie begin ... Die eerste gemeente wat 'n kragtige herlewing ondervind het, was Montagu. Nadat die leraar die gemeente... die berigte aangaande die opwekking in Amerika meegedeel het, het hulle die Here begin smeek om die uitstorting van Sy Heilige Gees oor ons land. Dit was reeds voor die konferensie. Vanaf die konferensie het menigte onder diepe indruk en met 'n opgewekte hart teruggekeer. Daar was 'n groter lus tot gebed, 'n meer bepaalde belangstelling in die Woord van God. Die bidure is oorstroom, sodat die vertrekke al gou te klein geword het. Mans en vrouens moes afsonderlik byeenkom, en ook die kinders - seuns en dogters - is geskei. Daar was daelikse bidure, en soms meer as een per dag. Maar dit was nie die toestroming na die bidure en die prediking van die woord van God wat elkeen moes tref nie, maar die kragtige werking van die Gees van God in sovele harte. Menigeen het vir die eerste keer besef wat dit beteken om 'n sondaar te wees. Hulle was so diep oortuig van die verdorwenheid van hul harte, en van hul strafwaardigheid voor God, dat hulle hul in die stof verneder het, vervul met angs en kommer. Met grote erns het hulle gevra: "Wat moet ek doen om gered te word?' In hierdie toestand het baie tegelyk verkeer wat tot op hierdie stadium heeltemal onverskillig gewees het.
 'n Sekere broeder van die gemeente, vertel dat hy, toe die opwekking sy hoogtepunt bereik het, vir dae byna geen rus gehad het nie vanweë die drukke besoek van mense by wie die Gees van God kragtige werke verrig het. Oud en jonk, blank en gekleurd is deur hierdie wonderbare opwekking aangeraak. Daar was bykans geen huis in die dorp waar nie een of meer in die hart gegryp is nie...(reforma.moreson.org.za)
Gebed: Here Jesus by U is alle dinge moontlik. In hierdie 12 dae voor Pinkster Vrydag is ons gevul met die verwagting van ‘n nuwe salwing van U Gees. Raak ons aan asseblief.
Onophoudelike gebed deur die dag: Here laat ons U Heilige Gees in volheid ervaar.

Herlewing wanneer ons gemeente voor God in gebed bly

Lees Handelinge 4: 1-13 Lees weer vers: 1Toe die dag van die pinksterfees aanbreek, was hulle almal op een plek bymekaar. 2Skielik was daar ’n geluid uit die hemel soos van ’n geweldige stormwind, en dit het die hele vertrek gevul waar hulle gesit het. 3Hulle het iets soos vuur gesien wat in tonge verdeel en op elkeen van hulle gekom het. 4Almal is met die Heilige Gees vervul...
Na Jesus se hemelvaart op dag 40 na Sy opstanding uit die dood, het daar nog tien dae verloop nadat die Gees uitgestort is op dag 50 of te wel Pinksterdag. Die nuwe Testamentiese kerk is gebore op Pinksterdag. Die uitstorting van die Gees het ‘n nuwe tydperk van kerkwees ingelei. Die kerk is nou die liggaam van Christus waar Jesus, ons Hoof, deur Sy Gees regeer. In die 10 dae tot en met Pinkster gaan ons inskakel by die tien dae van gebed saam met die Global Day of Prayer inisiatief uit Suid Afrika. Saam met Christene in Suid Afrika asook ander gelowiges wêreldwyd bid ons vir herlewing.
Stof tot nadenke:
Daniel M Jacobs skryf as volg oor die herlewing in Suid-Afrika: Nadat daar breedvoerig in o.a Die Kerkbode oor die herlewing in die VSA berig is, word ‘n konferensie vir 18-19 April 1860 in Worcester beplan met as hoofsaak die voorbereiding vir herlewing in Suid-Afrika, naas ander onderwerpe soos die onderwys en sendingwerk wat ook aandag gekry het. Ongeveer 300 lidmate van 20 gemeentes het die konferensie bygewoon. In ongeveer Mei het die herlewing in Montagu begin. Daarna het dit versprei na Worcester, Wellington, Calvinia, Robertson en Ceres. Dit was opvallend dat die gemeentes wat die meeste verteenwoordigers by die  konferensie gehad het die diepste getref is deur die herlewing. In 1861 het dit ook na die Paarl versprei waar Ds G.W.A. van der Lingen die leiding geneem het. Die gebruik in die NG Kerk om jaarliks pinksterbidure te hou het sy ontstaan gehad sedert die verspreiding van die herlewing na die Paarl. 


Die volgende aangrypende mededeling is gemaak deur Ds. J.C. de Vries oor 'n byeenkoms wat hy een Sondag in daardie tyd op Worcester gelei het: 
"On a certain Sunday evening there were gathered in a little hall some sixty young people. I was leader of the meeting, which commenced with a hymn and a lesson from God's Word, after which I engaged in prayer. After three or four others had (as was customary) given out a verse of a hymn and offered prayer, a coloured girl of about fifteen years of age, in service with a farmer from Hex River, rose at the back of the hall, and asked if she too might propose a hymn. At first I hesitated, not knowing what the meeting would think, but better thoughts prevailed and I replied, Yes. She gave out her hymn-verse and prayed in moving tones. While she was praying we heard as it were a sound in the distance, which came nearer and nearer, until the hall seemed to be shaken, and with one or two exceptions, the whole meeting began to pray, the majority in audible voice, but some in whispers." Aangehaal uit J. du Plessis:The life of Andrew Murray of South Africa
Gebed: Here Jesus, U kinders wêreldwyd, verenig vanaf môre in gebed vir transformasie deur U Heilige Gees. Ons bid dat U koninkryk sal uitbrei en dat die magte van die bose sal wyk. Here laat daar ‘n herlewing kom in ons harte, gemeente, die emirate en ons land van herkoms.

Onophoudelike gebed deur die dag: Here antwoord ons gebed om herlewing
Herlewing wanneer ons bid vir die transformerende krag van God se Koninkryk. Aangaande: geestelike duisternis, kerk verdeeldheid, ekonomiese druk 

Lees Matteus 6: 5 – 14  Lees weer vers: 9“So moet julle bid: Ons Vader wat in die hemel is, laat u Naam geheilig word; 10laat u koninkryk kom; laat u wil ook op die aarde geskied, net soos in die hemel. 11Gee ons vandag ons daaglikse brood; 12en vergeef ons ons oortredings soos ons ook dié vergewe wat teen ons oortree; 13en laat ons nie in versoeking kom nie maar verlos ons van die Bose.
Helmut Thielecke se boek oor die Onse Vader heet: “Die Gebed wat die wêreld omspan”. Ek kan nie dink aan ‘n beter manier om hierdie gebed te omskryf nie. Jesus het hierdie gebed vir sy dissipels geleer. Baie eenvoudig en tog so geweldig omvattend en ver- reikend. Bid vanoggend weer hierdie gebed en spandeer ‘n oomblik in bepeinsing by elkeen van die aspekte waarvoor jy bid. Ons Vader, Sy heiligheid, ens.
Stof tot nadenke:
Eerwaarde Erlo Stegen van die Kwasizabantu Sendingstasie naby Greytown in Natal getuig in die boek Revival Among the Zulus as volg oor die uitbreek van die herlewing in 1966 onder hulle terwyl hullle besig was om vir herlewing te bid: "Suddenly, a young woman of the Zulu congregation, who had been converted just three months before, stood up. Tears were streaming down her face as she said, "O Mfundisi, please stop." This young woman interrupted me in the middle of a sentence! Astonished, I asked, "Yes what's wrong?" She replied, "May I pray?" I didn't know what to do. It was like a bolt out of the blue. A newly converted person suddenly gets up, stops the service, and wants to pray. I didn't know whether to allow it. This young person had no theological training, she was no deacon, no elder in the church. Could she even pray? What if she prayed incorrectly? But then I looked at her and I thought, "Well, she isn't deceiving us, she seems to be serious." Thus I said, "All right, you may pray." This young woman then prayed a simple prayer, "O Lord Jesus, we have heard what the early church was like. Could'nt you come down and be in our midst as you came down two thousand years ago? Couldn't our church be the same as the one in Jerusalem?"  'n Week en 'n half later het die herlewing uitgebreek. "Suddenly we heard a noise like a great wind. I can only faintly suggest what happened and attempt to make it clear with a small example. It was similar to pressurised air escaping from an air pump, and as if that wind were blowing right through every one of us. The Spirit of God came down and nobody had to explain to anyone else, "Look, God is in our midst." Everybody was conscious of the presence of God without anybody saying a word." 

Die volgende tien dae se gebedsversoeke is oorgeneem uit die 10 Dae van Gebed saam met die Global Day of Prayer wat op Pinkster Sondag 27 Mei 2007 plaasvind.

Ons bid spesifiek tot eer van Christus 

Vir die harte van die kinders van God om te gloei met liefde, getrouheid en gehoor-saamheid aan Jesus as die Koning en Here van almal. Vir baie mense dwarsdeur ons stede om die goedheid en heerlikheid van Christus se koninklike liefde te ervaar. Vir Christus om Sy mense te verenig en te leer van die hoop in Sy lewegewende koninkryk. 

Ons bid spesifiek tot seën van die nasies 

Dat Christus gelowiges in daardie stede sal plaas waar nog nie deurbrake gekom het nie. Bid dat hulle getrou God se belofte van die seën van Sy koninkryk in daardie moeilike plekke sal uitdra. Dat die krag van Christus se liefde blywende verandering dwarsdeur gemeenskappe sal bring. 

Herlewing wanneer gelowiges volhardend God se aangesig soek in gebed
Aangaande: biddeloosheid, okkultiese praktyke, materialisme 

Lees Lukas 18: 1-8 Lees weer vers: 1 Jesus het vir hulle ’n gelykenis vertel om duidelik te maak dat ’n mens altyd moet aanhou bid sonder om moedeloos te word...6Toe sê die Here: “Hoor wat sê die onregverdige regter. 7Sal God dan nie aan sy uitverkorenes, wat dag en nag tot Hom roep, reg doen nie? Sal Hy hulle lank laat wag? 8Ek sê vir julle: Hy sal hulle help, en gou ook!“Maar sal die Seun van die mens by sy koms nog geloof op die aarde vind?”
In hierdie gelykenis oor die wederkoms wys Jesus ons op die krag van volhardende ge​bed met die oog op Sy koms. Jesus pas hierdie verhaal op God toe en wys daarop dat as 'n ongenaakbare regter uiteindelik 'n arm weduwee raaksien, sal God mos na sy kinders luister wat dag en nag tot Hom roep. Hy is 'n Vader wat sy kinders se diepste nood ken. Hy hoor as ons bid en is boonop bereid om te help. En dit vra geloof.

Stof tot nadenke:
In Februarie 1860 verskyn daar in die Kerkbode 'n uitnodiging, onderteken deur prof. J. Murray, prof. N.J. Hofmeyer en ds. J.H. Neethling aan alle belangstellendes om die konferensie wat op 18 April te Worcester sou vergader, by te woon. Dit was werklik 'n aardigheid om Worcester op die 17de April 1860 te sien. 'n Blye skaar het van alle kante daarheen gestroom. Karre en waens het streep-streep langs die vernaamste paaie na Worcester gereis. Behalwe uit al die dorpe van die Boland, was daar ook afgevaardigdes van Beaufort, Graaff-Reinet, Fauresmith en Bloemfontein. Dit was 'n pragtige gesig. Daar het 'n roepstem deur die land gegaan: "Broeders, laat ons saamkom om te raadpleeg oor die belange van die Godsryk," en dit was die resultaat. Ons het 374 vreemdes getel, leraars, ouderlinge, diakens, oud-kerkraadslede en gemeetelede. Die volgende dag, Woensdag, om nege-uur, het 'n talryke skaar die kerk gevul. Ds. Shand word as voorsitter voorgestel en lees die treffende woord van God uit Jesaja 62, waarna hy 'n gebed doen. Die leraar van Swellendam (dr. Robertson) lees 'n verhandeling oor Die Herlewing. Onder herlewing verstaan ons die verwakkering van die vroomheid in die hart van die mens deur die uitstorting van die Heilige Gees. 'n Groot herlewing het in die afgelope tyd oor Amerika, Ierland, Skotland en Wallis verbrei. Dit vind nog plaas in ander dele van die wêreld. Dit is nie iets nuuts in die Christendom nie, soos die Pinkster, die Kerkhervorming of ander gedeeltes uit die Kerkgeskiedenis uit vroeër en latere tye ons leer. O, hoe nodig het ons dit nie! Soos reën op die dorre aarde, "soos die dou van Hermon wat neerdaal op die berge van Sion." Die verhandeling beskou die waarde van so 'n herlewing vir ons land in breë trekke, en raai ons aan om te begeer, ja om te bid daarvoor... Die algemene belangstelling in die onderwerp was so groot dat die hele oggend daardeur in beslag geneem was.
Ons bid spesifiek tot eer van Christus 

Dat God ons sal verenig in "eensgesinde gebed" (Hand.1:14; 2:46; 4:24) en ons bekragtig om met erns te bid vir Christus se heerlikheid om in die hele wêreld te kom. Dat God die gebede van die armes, die jongmense en die uitgeworpenes sal verhoor en dat hulle lofprysing Hom sal verheerlik. 

Ons bid spesifiek tot seën van die nasies 

Dat die Gees van God gelowiges sal aanspoor en bekragtig om spesifieke seëninge oor hulle bure en vriende te bid. Dat mense oral in ons gemeenskappe aangespoor sal word om soos nooit tevore tot God te roep om te help.  Dat die leiers van ons gemeenskappe God sal aanroep vir wysheid en hoop. 

Herlewing en die vervulling met die Heilige Gees 

Aangaande: intellektuele trots, demoniese oorheersing, geestelike blindheid 

Lees Johannes 7: 37Op die laaste dag, die groot dag van die huttefees, het Jesus daar gestaan en uitgeroep: “As iemand dors het, laat hy na My toe kom en drink! 38Met die een wat in My glo, is dit soos die Skrif sê: Strome lewende water sal uit sy binneste vloei.” 39Hiermee het Hy na die Gees verwys, want die mense wat tot geloof in Hom kom, sou die Gees ontvang. Die Gees was nog nie uitgestort nie, omdat Jesus toe nog nie verheerlik was nie. 
Wanneer die Gees van God begin werk kom daar lewe in mense. God gee ‘n lewe van oorvloed vir elkeen van ons. Hy gee ons ‘n koninkrykslewe van liefde vir Hom asook liefde vir mekaar en ander, ‘n lewe van meer en meer soos Jesus , ‘n lewe met ‘n uitroepteken! Hoe doen Hy dit? Deur die Gees wat uit ons stroom soos lewende water...
Stof tot nadenke:
In 1739 is George Whitefield uitgedaag om die steenkoolwerkers van Kingswood in Bristol te probeer bekeer. Hulle was berug vir hulle dronkenskap en sedeloosheid.  Aangesien die kerke hulle deure vir Whitefield toegemaak het, het hy besluit om na die steenkoolwerkers te gaan en daar vir hulle die evangelie te verkondig. Hy het die eerste keer vir omtrent tweehonderd gepreek en toe hy die volgende dag terugkeer, het hy gevind dat hulle getalle na 'n paar duisend vermeerder het. Hulle het die velde, paadjies en strate volgesit. Hulle het op mure en in bome geklim. Toe hy begin preek het 'n groot stilte oor die mense gekom sodat hulle kon hoor wat hy sê. Hulle was diep geraak deur wat hy gepreek het en trane het wit strepe op swart roetbesmeerde gesigte gemaak. Hulle was onder diep sondeoortuiging gebring wat geëindig het in soliede bekerings. 

Kom ons bid die Woord: Stort U Gees oor ons uit.
Vader van ons Here Jesus Christus, dankie dat ons kan leef in die bedeling en tyd van die Heilige Gees, wat ons alles leer en herinner aan wat U gesê het en om ons te vertroos (Joh.14:26). Dankie dat ons aangeneem is as kinders deur die Heilige Gees, en dus vir U kan ken en U aanroep as “Abba Vader” (Rom.8:15; Gal.4:6; Ef.1:17). U het ons nie alleen agtergelaat nie, maar aan ons die Helper gegee (Joh.14:16,18; Joh.15:26). Vergewe ons vir die menige kere waar ons die Heilige Gees van God bedroef of geignoreer het, geweier het om aan Hom onderdanig te wees en Hom weerstaan het (Ef.4:30; 1Tess.5:19; Hand.5:9). Bewaar ons om nooit teen die Heilige Gees te spreek, of te rebelleer of te lieg nie, sodat Hy teen ons draai en ons vyand word nie (Matt.12:32; Hand.5:3; Jes.63:10,11). Gee ons asseblief U Gees wat wysheid en insig, raad en sterkte gee en wat kennis verleen en eerbied vir die Here (Jes.11:2), sodat ons die wysheid en vrymoedigheid sal hê om U Woord te verkondig aan alle mense, selfs aan diegene in gesagsposisies (Dan.4:9; 5:11; Hand.4:18). Bekragtig ons met U Gees, sodat selfs al sou ons vervolg word, ons nogtans U Waarheid sal uitdra en nie sal swyg oor U liefde en die hoop wat ons in ons harte het nie (Hand.4:31). Stort U liefde in ons harte uit deur die Heilige Gees, sodat ons onvoorwaardelik kan liefhê (Rom.5:5). Die Gees wat U ons gegee het, maak ons immers nie lafhartig nie, maar vul ons met krag en liefde en selfbeheersing (2Tim.1:7). Laat die vrug van die Heilige Gees sigbaar wees in en deur ons lewens (Gal 5:22-23). Kom, Heilige Gees, oortuig die wêreld van sonde, van ongeregtigheid en van oordeel (Joh.16:7-8). Laat die Kerk vermenigvuldig en leef in gehoorsaamheid aan die Here deur die krag van die Heilige Gees (Hand.9:31). Bekragtig ons deur U Gees sodat ons U getuies kan wees tot aan die einde van die aarde (Hand.1:8).
Herlewing wanneer ons bid dat baie mense hulle sal wegdraai van sonde na 'n nuwe lewe in Christus. Aangaande: pornografie, verslawing, rebellie, onsedelikheid.
Lees Handelinge 3: 11- 26 Lees weer vers: 19”Daarom, bekeer julle en kom tot inkeer. Dan sal God julle sondes uitwis. 20En dan sal daar tye van verkwikking van die Here af kom en sal Hy Jesus stuur, wat vooraf vir julle as die Christus aangewys is.”
Verse 19 en 20 is seker van die kragtigeste tekste in die Woord van die Here want dit sê dat God ‘n God van tweede kanse is. God is bereid om mense wat gesondig het te vergewe en ‘n nuut te maak. So baie mense het behoefte aan tweede en derde en vierde kanse....Kom ons bid vanoggend ernstig vir hulle wat dit nodig het.  
Stof tot nadenke:
Recognising and admitting sin is not enough - Revival must result in Reform - or it is merely the expression of enthusiasm. (http://reforma.moreson.org.za/herlewing.html)
Kom ons bid die Woord: Laat alle mense U Stem hoor 

Ons Vader in die hemel, U stem weerklink oor die nasies, U stem is magtig, ja, die stem van die Here is vol majesteit. U stem kloof die seders van die Libanon oop. U stem laat weerlig uitslaan. U stem laat die woestyn bewe, U stem laat die wildsbokke ruk van skrik, dit stroop die bosse kaal. In U paleis (die hart van die kerk) roep almal uit: “HOE GEWELDIG!” (Ps.29:1-9) Ons bid dat ons gemeenskap en ons land U stem sal hoor, al raas en wankel koninryke (Ps.46:6). Openbaar U mag ook aan diegene wat U nie ken of U gehoorsaam nie, sodat hulle voor U kan buig (Eks.5:2). Gee die regte woorde in ons mond sodat U stem deur ons hoorbaar word en regerings en leiers dit gehoorsaam en daarvolgens lewe (Mark.3:11). Help ons om naby U te bly sodat ons die boodskappe kan ontvang wat U deur die kerk wil sê (Deut.5:25-27). Gee ons ook die vermoë om die Evangelie te verkondig en te vertaal in die verskillende tale van die mensdom (Hand.2:11). Help ons om so naby U te leef dat ons die begeertes van U hart sal hoor en onsself beskikbaar stel in U diens (Jes.6:8). 

Ons bid spesifiek tot eer van Christus 

Dat baie mense 'n ontmoeting met Christus en Sy vergifnis en liefde sal hê en dat miljoene hulle sal wegdraai van sonde na die vreugde daarvan om 'n volgeling van Christus te wees. Dat die Gees van God baie mense sal oortuig van hoe hulle God bedroef en dat hulle dan openlik hulle sonde sal bely.• Dat die boodskap van die Kruis die mag van sonde sal verbreek. Dat baie mense sal glo dat hulle sonde 'uitgewis' kan word. (Hand.3:19) 

Ons bid spesifiek tot seën van die nasies 

Dat baie mense God se seën sal ervaar en sal 'terug draai van hulle verkeerde paaie', (Hand.3:26) sodat groot bewegings van sondebelydenis deur gemeenskappe sal vloei. 

 Dat hierdie bewegings van sondebelydenis sal lei tot 'tye van verkwikking' (Hand.3:20) en dat mans, vroue en kinders die teenwoordigheid van die Here sal ervaar. 

Herlewing wanneer ons bid vir dat die vrede van Christus in ons sal heers en verhoudings verander word. Aangaande: rassisme, armoede, geweld, misdaad 

Lees Handelinge 2: 32-47 5: 12-15 Lees weer hoofstuk 2 vers: 43Die apostels het baie wonders en tekens gedoen, en dit het almal met diep ontsag vervul. 44Al die gelowiges was eensgesind en het alles met mekaar gedeel. 45Hulle het hulle grond en besittings verkoop en die geld aan almal uitgedeel volgens elkeen se behoefte. 46Hulle het almal elke dag getrou by die tempel bymekaargekom, van huis tot huis die gemeenskaplike maaltyd gehou, hulle kos met blydskap en in alle eenvoud geëet, 47en God geprys. Die hele volk was hulle goedgesind. En die Here het elke dag mense wat gered word, by die gemeente gevoeg.
Jerusalem was 'n op en wakker gemeente waarvan die meerderheid lid mate toegewyde mense was wat die Here met hart en siel gedien het. Deur die Heilige Gees se werking onder hulle het God se koninkryk uitgebrei in die hele Jerusalem tot aan die uithoeke van die destydse wêreld.

Stof tot nadenke:
Stephan Joubert in die Stiltetyd Bybel vir Mans vat vir ons die kenmerke van hierdie eerste gemeente volgens Lukas as volg saam: 

· God het groot dinge deur die apostels in hulle midde laat gebeur. 

· AI die gelowiges in Jerusalem was eensgesind. Hulle het nie met mekaar baklei. of mekaar beskinder nie. 

· Die gelowiges het selfs hulle besittings verkoop en die geld onder mekaar verdeel soos wat die armes in hulle geledere dit nodig gehad het. 

· Hulle het dag na dag by die tempel bymekaargekom om te bid en die Here se Woord aan te hoor. 

· Hulle het in kleiner groepe by verskillende huise in Jerusalem bymekaargekom en saam 'n Iiefdesmaal gevier om hulle band met mekaar en met die opgestane Heiland te versterk. 

· Die gelowiges was vol vreugde en blydskap. Selfs al was hulle baie arm, het dit hulle nie terneergedruk gemaak nie. 

· Hulle het hulle nie aan uitspattighede skuldig gemaak nie, maar in eenvoud en soberheid gelewe. 
· Hulle het God dag na dag geprys. Hulle harte was so vol dankbaarheid vir al die goeie dinge wat Hy aan hulle gegee het dat dit eenvoudig in dank- en lofgebede uitgemond het.

· Die onderlinge liefde van die eerste Christene was hulle handtekening. Kom ons bid dat gelowiges hierdie liefde netso in ons gemeentes sal uitleef. 

· God het gesorg dat die gemeente groei. Hy het daagliks mense toegevoeg.

Ons bid spesifiek tot eer van Christus 

Dat die vrede van Christus oral in die wêreld sigbaar sal word in die veranderde lewens van Sy kinders. Dat versoening die skeiding en onenigheid tussen kerke sal verwyder en dat verhoudings tussen Christene gekenmerk sal word deur liefde, vreugde en blydskap. Dat Christus so duidelik en kragtig sal beweeg dat almal, Sy volgelinge sowel as die wêreld wat toekyk, "met diep ontsag vervul" sal word. (Hand.2:43) 

Ons bid spesifiek tot seën van die nasies 

Dat die kinders van God sal wegdraai van gierigheid en wêreldse begeertes en vrygewiger sal wees as ooit te vore. Dat God sal ingryp in oorloë, bose geestelike magte sal verhinder, terrorisme sal onderdruk en die lewens sal beskerm van die mense wat daardeur geteister word. Dat God Christene sal gebruik om mense op te lig uit die ellende van uiterste armoede. 

Herlewing wanneer God die opkomende geslag bemagtiging en Sy se doel met gesinne en kinders bereik word. Aangaande: gebroke huise, seksuele perversiteit, kinderarbeid, aborsie. 

Lees Psalm 144. Lees weer vers: 12Mag ons seuns wees soos plante wat hoog groei in hulle jeug, ons dogters soos hoekpilare, uitgebeitel soos vir ’n paleis.Lees ook Handelinge 2:39 "Wat God belowe het, is vir julle en vir julle kinders..." Lees ook Spreuke 22 vers 6 
Om kinders groot te maak is nie maklik nie. Tog is en bly dit ‘n wonderlike voorreg. Ouers moet nooit moed opgee op julle kinders nie. Moet ook nie teen jou eie tekortkominge en skuld vaskyk nie. Kyk na Jesus en fokus jou lewe op hom. Laat Sy liefde deur jou vloei. Jou kinders sal dit sien. Hou aan bid en moenie moedeloos word nie. God sal jou nie teleurstel nie. Kinders wees geduldig met julle ouers en bid vir hulle.

Stof tot nadenke:
Andrew Murray skryf oor sy opvoeding as kind soos volg: “Godvrugtige en vrome ouers is 'n onskatbare seën van God. Die seën van sulke ouers word nie net in die eerste geslag, maar dikwels nog in veel later geslagte ook opgemerk. Maar die seën sal afhang van die gees van gebed wat heers en ook die sekerheid van kindskap. Toe God Abraham en sy saad geseën het, was dit Sy bedoeling dat al die nasies van die wêreld deur hom geseën sou word. En so bedoel God vandag nog dat 'n gesin wat deur Hom geseën word, 'n kanaal moet wees waardeur verdere seën ook na ander kan vloei. Om aan so 'n familie te behoort is 'n baie groot voorreg vir enige mens. Maar dit bring ook net so 'n hoë verantwoordelikheid mee. Die gees van die wêreld is so sterk en die verleidings so baie, dat die ouers absoluut moet waak oor die kinders wat aan hulle sorg toevertrou is, anders sal die geseënde erfenis maklik verlore gaan. Dit is goed vir 'n familie om met dankbaarheid en waardering die voorbidding en liefde van hulle voorouers in erkenning te hou." (http://reforma.moreson.org.za/herlewing.html)
Ons bid spesifiek tot eer van Christus 

Vader van ons Here Jesus Christus, ons kniel in gebed voor U aan wie die hele gemeenskap van families hul bestaan te danke het (Ef.3:14,15). Aangesien alle families hulle oorsprong by U het, vra ons dat U die families in die wêreld sal heelmaak en herstel. Ons erken en bely dat meeste van die pyn wat families beleef, voortspruit uit ons eie sondige weë. Ons bely dat ons nie geleef het volgens U standaarde in ons huwelike, in die opvoeding van ons kinders en in die versorging van die wees en weduwees nie (Jes.1:23). Deur U bloed kan daar weer versoening kom (2Kor.5:18). Wees ons genadig. Ons bely ook dat ons as kinders ongehoorsaam aan ons ouers is en dat ons hulle nie eerbiedig soos U ons beveel het nie (2Tim.3:2; Eks.20:12). As pa’s en ma’s het ons nie die regte voorbeeld vir ons kinders gestel ten opsigte van ons geestelike lewens nie. Ons is die oorsaak dat hulle struikel en opstandig teenoor ons optree. Ons het nagelaat om hulle van U te vertel en U daardeur van U eer beroof. Hulle het ontrou teenoor U geword en teen U gerebelleer (Ef.6:4-6; Ps.78:4-8). Ons het U reiniging en heling nodig, kom en was ons gesinne met U Woord (Ef.5:26). Verlos ons van die Bose, verwyder alle wortels van bitterheid, haat en onvergewens-gesindheid onder ons. 

Ons bid spesifiek tot seën van die nasies 

Dat Christene met vrymoedigheid die medelydende liefde van Christus aan weeskinders, weduwees en haweloses sal bewys. Dat God Sy kinders sal gebruik om Sy vaderliefde aan die miljoene kinders te bewys wat wees gelaat is deur oorloë en die HIV/VIGS epidemie. Dat God die opkomende geslag sal bemagtig om Sy beloftes dwarsoor die wêreld te vervul. 

Herlewing wanneer die nasies die stem van God hoor. 

Aangaande: afgodery, ongeloof, depressie, ongeletterdheid 

Lees 2 Korintiërs 5: 11- 21 Lees weer vers:11Ons weet wat dit beteken om die Here te dien. Daarom probeer ons die mense oortuig...14Die liefde van Christus dring ons,..20Ons tree dus op as gesante van Christus, en dit is God wat deur ons ’n beroep op julle doen. Ons smeek julle namens Christus: Aanvaar die versoening met God wat Hy bewerk het! Lees ook Handelinge 2:39 "...en vir almal wat daar ver is, vir almal wat die Here ons God na Hom toe sal roep. " 

Wanneer Christus se liefde ons lewe volmaak kan jy nie anders as om mense in hulle verlorenheid raak te sien en iets daaromtrent te doen nie. As jy nie omgee oor ander se redding nie, ‘n ambassadeur vir Christus is nie of in gebed by God pleit om die redding van siele nie, is die liefde van Christus nie in jou nie en moet jy ernstig by Jesus pleit om herlewing tot liefde vir Hom. Omgekeerd as Jesus in jou leef sal jy Hom liefhê en ‘n passie hê vir die redding van verloregaandes en vir hulle bid.
Stof tot nadenke:
William Burns was ‘n Skotse leraar wat talle mense onder die kragtige hand van God tot bekering sien kom het. Hier volg in sy eie woorde die resultaat van God se genadewerk in mense soos hy dit neergeskryf het op 1September 1841:

'Perhaps you have heard of the wonderful things which the great God has been doing for us in Scotland. The servants of Satan have reviled God's blessed work; and I wish to tell you something of the truth about it. You know that many people come from the church the same as they went to it; the Word does not touch their consciences, and they remain under the power of sin and Satan, of death and hell. This used to be very much the way among us until lately; but the God of love has visited us, and poured out His life-giving Spirit upon the dead souls of men. In some places you might see the solemn sight of hundreds weeping for their sins, and seeking to give up their hearts to Jesus. And, ah! What a sweet change has taken place on many! The high looks of the proud have been brought down; dead formalists have become living Christians; worshippers of Mammon have been changed into lovers of God; the blasphemous tongues of the profane have been made to sing God's praise; drunkards have cast from them the cup of devils, and have taken the cup of salvation; unclean persons, who used to be the slaves of lust, the drudges of the devil, the very dregs of humankind, are now sitting the feet of Jesus; and some, who were ringleaders in every form of sin, are now bold and open, and unflinching in the service of Christ, even as once they were shameless, brazenfaced, and steel-hearted in the service of the Wicked One. Many, who formerly were dead in sin, are now living in the grace of Jesus, in the love of God, in the communion of the Spirit, and in the hope of heaven!' 

Ons bid spesifiek tot eer van Christus 

Dat die Woord van God aan mense van elke taal, ras en nasie verkondig sal word. (Hand.1:8). Dat die wêreld sal hoor van die "magtige dade van God" in hulle eie taal en volgens hulle eie kultuur (Hand.2:11). Dat Christus gevolg sal word deur die miljoene onbereikte mensegroepe waar nou nog geen groeiende en vermenigvuldigende kerke is nie. 

Ons bid spesifiek tot seën van die nasies 

Dat die Bybel vertaal sal word vir die 3,000 mensegroepe wat nog nie een woord in hulle eie taal het nie. Dat die Vader baie mense na Hom sal roep (Hand.2:39) sodat hulle 

Hom kan aanroep tot redding. (Hand.2:21) 

Herlewing wanneer God se kinders in getrouheid en moed volhard ten spyte van. 

Aangaande: vervolging, onreg en terrorisme 

Lees Handelinge 5: 17 - 41 Lees weer vers: 29Petrus en die ander apostels het geantwoord: “’n Mens moet eerder aan God gehoorsaam wees as aan mense!.. 40Hulle het die apostels ingeroep, hulle laat slaan en hulle belet om weer in die Naam van Jesus te praat. Daarna het hulle hulle losgelaat.41Die apostels het van die Raad af weggegaan, bly dat hulle bevoorreg was om ter wille van die Naam van Jesus vernedering te ly. 42En hulle het nie opgehou om die mense elke dag in die tempel en in hulle huise te leer en die evangelie te verkondig dat Jesus die Christus is nie.
In die UAE is daar talle aanvegtinge. As Christene het ons die stryd teen Satan hier kom aansê. Dis hoekom God ons hier kom vestig het. En veral waar ons by verre in die minderheid is en die stryd teen die bose ‘n absolute realiteit is moet ons meer as ooit besef dat ons geloof aangeval sal word volgens 1 Pet 5: 8Wees nugter, wees wakker! Julle vyand, die duiwel, loop rond soos ’n brullende leeu, op soek na iemand om te verslind. Miskien nie deur fisieke vervolging as sodanig nie maar baie beslis op die terrein van ons stiltetyd en verhoudings soos familie en huwelik. Hier moet ons volhard en mekaar in gebed en die liefde van Jesus vashou. Ons moet aanhou en met erns bid vir die transformasie van die UAE tot die Christelike geloof.
Stof tot nadenke:
Andrew Murray skryf in Die kerk wat Herleef die volgende: Daar is net twee geeste in die geesteswêreld - die Gees van God en die gees van die wêreld. Daar is ’n verbete en onophoudelike stryd tussen dié twee aan die gang. Die gees van die wêreld neem van Christene besit, omdat hulle in so ’n groot mate vir die wêreld leef. Dit bedroef natuurlik die Heilige Gees en verhoed dat Hy in so iemand se hart werk. Daarom het hulle nie meer die krag om die sonde te oorwin of heilig te lewe nie. Daar is nie meer by hulle die opregte begeerte om vir God en sy koninkryk te leef nie en hulle het nie meer die liefde van God in hulle harte nie. Dit beteken dat hulle nie meer in staat is om vir hulle naaste te lewe of ’n invloed op ander uit te oefen nie. Hulle godsdiens vervlak tot ’n verstands- godsdiens en kom nie meer uit die hart nie. Hulle luister graag na mooi woorde en wil graag “lekker” voel oor die godsdiens, maar intussen is hulle besig om die ware lewe binne-in hulle dood te smoor. Duisende Christene leef vandag só en as gevolg daarvan is hulle sélf en hulle kerke magteloos om waarlik ’n invloed uit te oefen en kan hulle ook nie God se seën ontvang nie. Die kerk moet deur herlewing uit hierdie toestand geruk word, sodat dit weer volgens God se plan tot ware lewe kan kom.
Ons bid spesifiek tot eer van Christus 

Dat die mense wat teenkanting kry omdat hulle Christus dien, die sagte,maar moedige karakter van Jesus sal openbaar.(Hand.4:13). Dat Christene wat ter wille van die Naam van Christus vervolg word, sterk sal staan in geloof. Dat God verheerlik sal word deur Sy magtige dade in die gebiede waar Hy teengestaan word.(Hand.4:21) 

Ons bid spesifiek tot seën van die nasies 

Dat ons leiers en regerings geseën sal wees. Dat regeringsleiers wat Christus teenstaan (Hand.4:25-27) genade sal kry sodat dit nie later sal blyk dat hulle teen God geveg het nie.(Hand.5:39). 

Herlewing wanneer ons bid dat Christus genesing bring 

Aangaande: gebrekkige gesondheidsorg, die VIGS epidemie, heksery, besoedeling

Lees Handelinge 9: 36- 34 Lees weer vers: 40Nadat Petrus almal uitgestuur het, het hy gekniel en gebid. Toe het hy na die liggaam gedraai en gesê: “Tabita, staan op!”Sy het haar oë oopgemaak en toe sy vir Petrus sien, het sy regop gesit. 41Hy het haar met die hand help opstaan, die weduwees en die ander gelowiges geroep en haar lewend voor hulle gebring. 42Die hele Joppe het hiervan gehoor, en baie mense het tot geloof in die Here gekom. Lees ook Handelinge 4: 30 "Laat U hand genesing bring, en laat daar tekens en wonders plaasvind deur die Naam van U heilige Dienaar, Jesus."
Petrus is na Joppe toe ontbied nadat 'n gelowige vrou met die naam Tabita tot sterwe gekom het.  Miskien wou die gelowiges maar net hê dat Petrus haar moes begrawe. Maar hy het haar toe na die lewe teruggebring. Dieselfde man wat op 'n dag begin sink het toe hy op die water na Jesus toe moes loop, het nou die geloof gehad om die dood se kake oop te bid en Tabita aan haar harlseer vriendinne terug te gee. Die nuus van hierdie gebeurlenis het soos 'n veld brand deur Joppe versprei en baie mense het tot geloof in God gekom. Dit kon ook nie anders nie. 'n God wat mense kan gebruik om selfs dooies lewend te maak, is 'n God in wie mens kan en wil glo. Miskien moet ek en jy vandag baie meer van God verwag. Hy eerbiedig egte geloof. Hy sal groot dinge doen as ons Hom daarvoor verlrou. Natuurlik moet ons nie ons geloof gebruik om God te probeer manipuleer nie. Hy is gewoon maar net op soek na egte geloof, daardie soorl geloof wat kinderlik op Hom verlrou en buitengewone dinge van Hom verwag. Geloof bring ook hoop en moed in 'n troostelose wêreld. Dit inspireer ander gelowiges wat op moedverloor se vlakte sit om ook groot dinge van God te verwag. En dit verander dinge, veral wanneer God op 'n dag 'n wonder laat gebeur. Is jy ook bereid om die onmoontlike van God te verwag? 

Ons bid spesifiek tot eer van Christus 

Ek wil die Here loof met alles wat in my is en nie een van Sy weldade vergeet nie. Dis Hy wat al my sonde vergeef en al my siektes genees! (Ps.103:2-3). U is God, ons GENEES -HEER (Eks.15:26). U het U Seun, Jesus Christus, aan ons gegee. Hy het ons lyding op Hom geneem en ons siektes het Hy gedra. Oor ons oortredings is Hy deurboor; oor ons sondes is Hy verbrysel. Die straf wat vir ons vrede moes bring, was op Hom en deur Sy wonde het daar vir ons genesing gekom. U het al ons sondes op Hom laat afkom. Omdat Hy die sondes van baie op hom geneem het, kan Hy nou vir oortreders bid (Jes.53:1-12). 

Here Jesus Christus, ons gemeenskap het U helende aanraking nodig. Maak ons tog gesond; ons het teen U gesondig (Ps.41:4). Genees die gebrokenes van hart, bevry diè wat deur sonde opgesluit is en diegene wat deur verslawing of self-opgelegte bande, korrupte gedagtes of geestelike vestings gevange gehou word (Jes.61:1). U het belowe dat as ons, oor wie U Naam uitgeroep is, berou toon en bid en vra na U wil en terugdraai van ons bose weë, sal U luister uit die hemel, ons sonde vergewe en ons land genees (2Kron.7:14). Ons volk het U genesing nodig. Vervul U belofte en bring genesing as ons ons voor U verootmoedig. 

Ons bid spesifiek tot seën van die nasies 

Vir die einde van HIV/VIGS in ons geslag. Vir Christene om voortdurend met deernis en wysheid te werk om siektes uit te roei.Vir God om kragtig saam met Sy kinders te werk om genesing te bring. 

Herlewing wanneer Christus Sy seën oor ons gee 

Aangaande: Honger, oorloë, bendes, korrupsie 

Lees Handelinge 3:25 “Hy het vir Abraham gesê: ‘Jou nakomeling sal vir al die volke van die aarde tot ’n seën wees.’” 2 Kronieke 4:10Jabes het die God van Israel aangeroep met die woorde: “Stort u seën oor my uit, vergroot my grondgebied, neem my onder u beskerming en weerhou onheil van my sodat geen smart my tref nie.” God het laat gebeur wat hy gevra het. Numeri 6:24 Die Here sal julle seën en julle beskerm; 25die Here sal tot julle reddingVerskyn en julle genadig wees; 26die Here sal julle gebede verhoor en aan julle vrede gee! 2 Kronieke 7:14:  ...en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel. Genesis 32: 22Die nag het hy opgestaan en sy twee vrouens en sy twee persoonlike slavinne en sy elf kinders gevat en deur Jabbokdrif gegaan. 23Nadat hy hulle deur die rivier gevat het, het hy ook alles wat hy besit, laat deurgaan. 24Jakob het alleen daar agtergebly, en ’n man het tot dagbreek met hom gestoei. 25Toe die man agterkom dat hy nie vir Jakob kan wen nie, het die man, terwyl hy met hom stoei, vir Jakob teen die heup geslaan sodat dit uit die potjie gespring het. 26Die man het vir Jakob gesê: “Los my, want die dag breek.”Jakob het geantwoord: “Ek sal jou net los as jy my seën.”27Toe vra die man: “Wat is jou naam?” en hy antwoord: “Jakob.” 28Die man het gesê: “Jy sal nie meer Jakob genoem word nie, maar Israel , want jy het teen God en teen mense ’n stryd gevoer en jy het dit end-uit volgehou.”29Toe sê Jakob: “Sê my tog jou naam,” en die man vra: “Waarom vra jy my naam?”Hy het vir Jakob net daar geseën, 30en Jakob het die plek Pniël  genoem, “want,” het hy gesê, “ek het God van aangesig tot aangesig gesien en tog het ek nie omgekom nie.”31Net toe Jakob by Pniël verbygaan, het die son opgekom. Jakob het mank gebly aan sy heup, 32en daarom eet die Israeliete tot nou toe nie die senuweebondel wat aan die heup vaskom nie, want die man het vir Jakob teen sy heup geslaan, op die heupsenuwee.
God is God van seën. Al vier gedeeltes bevestig een groot saak. God belowe nie net seën nie, Hy gee dit inderdaad. So het Abraham dit beleef, asook Jakob en ook ‘n man met die naam van Jabes. Luister hoe beskryf Paulus God se seën aan ons in Efes 1: 3Aan God, die Vader van ons Here Jesus Christus, kom al die lof toe! Hy het ons in Christus geseën met al die seëninge van die Gees wat daar in die hemel is. Om in God se seën te bly vra ‘n lewe van toewyding en heiligheid. Dit vra om Christus te bly en baie vrug te dra. Dit vra ‘n lewe van gebed en fokus op Jesus. Hou aan fokus, bid en bly in die Woord.

Ons bid spesifiek tot eer van Christus 

Dat Christene sal lewe met die verwagting dat hierdie eeu-oue belofte van seën spoedig vervul sal word om transformasie te bring vir gemeenskappe en lande. Dat Jesus deur al die mense gesien sal word vir Wie Hy werklik is. Dat kerke in Jesus se Naam, soos een familie met God sal saamwerk om mense se lewens, stede en nasies te verander. 

Ons bid spesifiek tot seën van die nasies 

Dat die reg en geregtigheid van God die ekonomie en politiek sal verander en die hele maatskappy sal suiwer van die vloek van korrupsie. Dat die manier waarop stede en nasies regeer word deur die vrede van Christus se koninkryk verander sal word. Dat die vreugde van Christus se koninkryk sal deurbreek in feesvieringe van dank en lofprysing tussen al die volke van die wêreld. 

Dankie dat jy saam hierdie 50 Dae van Gebed met my en talle ander kon beleef. My persoonlike seëngebed vir jou: Die Here sal jou seën en jou beskerm; 25die Here sal tot jou redding verskyn en jou  genadig wees; 26die Here sal jou  gebede verhoor en aan jou  vrede gee!

